
A U R K I B I D E A

F SAILA:

Galderak:

—Galdera, landa inguruneko ezgaituentzako eta zaharrentzako programak sortuko dituen lanpostuei buruz-

koa. Foru Diputazioaren erantzuna (3. or.).

—Galdera, bide-seinale zaharrak kentzeko planei buruzkoa. Foru Diputazioaren erantzuna (4. or.).

—Galdera, Alloko saihesbidearen eta Sesmako errepidearen arteko gurutzaguneko kale-argien gastuei

buruzkoa. Foru Diputazioaren erantzuna (4. or.).

—Galdera, ubideko ureztatzaileek Itoizko urtegitik jasotzen duten uraren kanonaz hitz egite aldera Ebroko

Konfederazio Hidrografikoarekin izandako bilerari buruzkoa. Foru Diputazioaren erantzuna (5. or.).

—Galdera, baliabide publiko nahiko ez egoteagatik zigor arloko neurri judizialen betetzea preskribatu den

kasuei buruzkoa. Foru Diputazioaren erantzuna (6. or.).

—Galdera, NA-6120 errepideko Berbintzanako bideunearen egoerari buruzkoa. Foru Diputazioaren erantzu-

na (9. or.).

—Galdera, 0tik 3 urtera bitarteko eskoletan, eta zehazki Burlatakoan, eredu hirueleduna ezartzearen komeni-

garritasun eta bideragarritasun pedagogikoari buruzkoa. Foru Diputazioaren erantzuna (9. or.).

—Galdera, deialdi publikoetako lanpostuak betetzeko prozedurari buruzkoa. Foru Diputazioaren erantzuna

(10. or.).

—Galdera, gure erkidegoan eperren kopurua jaitsi izanari buruzkoa. Foru Diputazioaren erantzuna (15. or.).

—Galdera, Esako Sierra Nevada, S.L. arrain-haztegiko gaizkataren hazkuntzari buruzkoa. Foru Diputazioa-

ren erantzuna (17. or.).

—Galdera, zahar-etxeetako langileen behin-behinekotasunari buruzkoa. Foru Diputazioaren erantzuna (19.

or.).

—Galdera, Pirinioen Garapenerako Plan Estrategikoaren baitan turismoaren sektorea sustatze eta dibertsifi-

katze aldera eginiko jarduketei buruzkoa. Foru Diputazioaren erantzuna (20. or.).

—Galdera, Gastu Publikoa Kontrolatzeko Plana inplementatzeak Nafarroako Gobernuko departamentuetan

izanen dituen ondorioei buruzkoa. Foru Diputazioaren erantzuna (23. or.).

—Galdera, Arrúbalen eta Los Arcosen arteko eta Iguzkitzaren eta Murietaren arteko linea elektrikoei buruz-

koa. Foru Diputazioaren erantzuna (24. or.).

—Galdera, Toki Administrazioko Departamentuan Administrazioak herritarrei ematen dizkien zerbitzu

publikoetako langileen eta baliabideen kudeaketari buruzkoa. Foru Diputazioaren erantzuna (25. or.).

—Galdera, Lurraldearen Antolamendu eta Etxebizitza Departamentuan Administrazioak herritarrei ematen

dizkien zerbitzu publikoetako langileen eta baliabideen kudeaketari buruzkoa. Foru Diputazioaren eran-

tzuna (25. or.).

—Galdera, Nafarroan paratutako haize-energiako eremu esperimentalei buruzkoa. Foru Diputazioaren eran-

tzuna (26. or.).

—Galdera, eguzki-energia fotovoltaikoa eta energia eolikoa bultzatzeko eta sustatzeko neurriei buruzkoa.

Foru Diputazioaren erantzuna (27. or.).

—Galdera, Herri Lan, Garraio eta Komunikazio Departamentuan Administrazioak herritarrei ematen dizkien

zerbitzu publikoetako langileen eta baliabideen kudeaketari buruzkoa. Foru Diputazioaren erantzuna (29.

or.).

—Galdera, Ihabengo zubian, NA-4040an, 20 tonatik gorakoentzako debeku-seinaleak kendu izanari eta

Latasako zubian, NA-4130an, egiten ari diren obrei buruzkoa. Foru Diputazioaren erantzuna (30. or.).

—Galdera, BILen kudeaketa planei buruzkoa. Foru Diputazioaren erantzuna (31. or.).

F saila:
GALDERAK

Galdera, landa inguruneko ezgaituentzako eta zaharrentzako programak

sortuko dituen lanpostuei buruzkoa.

FORU DIPUTAZIOAREN ERANTZUNA

Ana Figueras Castellano andreak galdera egin
du landa inguruneko ezgaituentzako eta zaharren-
tzako programak sortuko dituen lanpostuei buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 7ko
51. Nafarroako Parlamentuko Aldizkari Ofizialean.

Iruñean, 2010eko maiatzaren 27an

Lehendakaria: Elena Torres Miranda

ERANTZUNA

Izquierda Unida de Navarra-Nafarroako Ezker
Batua foru parlamentarien elkarteko foru parla-
mentari Ana Figueras Castellano andreak galdera
egin du Landa inguruneko ezgaituentzako eta
zaharrentzako programak sortuko dituen lanpostu-
ei buruz (PES 530-10). Hona Familia, Gazteria,
Kirol eta Gizarte Gaietako kontseilariaren erantzu-
na:

Aurreikusita dago 2010ean hastea, esperien-
tzia pilotu gisa, ”Te AcercamoSS” izeneko landa-
dinamizazioko programa ezartzen Zangozako
Gizarte Zerbitzuen Oinarrizko Eskualdean.

Programak oinarri du oinarrizko barruti horreta-
ko zaharrei edo/eta ezgaituei garraioa erraztea eta
oinarri-oinarrizko zerbitzuak eskuratzeko aukera
ematea, bai eta ingurunea dinamizatzea ere, jar-
duera osasungarriak eginez eta enplegua sortuz.

Azken puntu horri dagokionez, aurreikusita
dago kontratatzea programaren koordinatzaile bat
(unibertsitateko diplomaduna edo baliokidea) eta
gidari bat (B eta BTP gidabaimena duena), erabil-
tzaileek ibilgailua baliatzeko edo/eta mugitzeko
zailtasunak dituztenean laguntza emateaz ardura-
tzeko. Hartara, programa honen bidez bi lanpostu
sortuko dira, zuzenean eta berehala.

Programak hasieratik emanen du aukera podo-
logo batek zerbitzua eman dezan Irunberrin, gaur-
gaurkoz ez baitago halakorik. Programak bere
gain hartuko ditu podologoa bizi den lekutik zerbi-
tzua eman beharreko lekura joateak eragindako
gastuak. Modu horretan, programak lanpostu bat
mantentzen laguntzeko balio du, bezeroei zerbitzu
hori baliatzen laguntzen baitie.

Programak orobat aurreikusten du urtean aisia
osasungarriko, zahartze aktiboko eta gisako 80
ordu egitea. Ordu horiek horretarako gai den enti-
tate edo pertsona batekin kontratatuko dira, behin
jardueren egutegia taxututa eta erabiltzaileen
beharrizanen eta lehentasunen arabera.

Betiere, programa hau programa pilotua dela
adierazi beharra dago, eta Zangozak bizi duen
egoeraren moduko egoera duten Nafarroako
beste eskualde batzuetan ere aplikatu nahi denez
gero, epe ertainean lanpostu gehiago sortzea eka-
rriko luke.

Iruñean, 2010eko maiatzaren 24an

Familia, Gazteria, Kirol eta Gizarte Gaietako
kontseilaria: María Isabel García Malo



Nafarroako Parlamentuko A.O. / VII. legegintzaldia 111. zk. / 2010eko azaroaren 17a

4

Galdera, bide-seinale zaharrak kentzeko planei buruzkoa.

FORU DIPUTAZIOAREN ERANTZUNA

Aitor Etxarri Pellejero jaunak galdera egin du
bide-seinale zaharrak kentzeko planei buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 14ko
55. Nafarroako Parlamentuko Aldizkari Ofizialean.

Iruñean, 2010eko maiatzaren 27an

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako
foru parlamentari Aitor Etxarri Pellejero jaunak gal-

dera egin du bide-seinale zaharrak kentzeari
buruz. Hona Herri Lan, Garraio eta Komunikazio
kontseilariaren erantzuna:

• Ez dago bide-seinale zaharrak egutegi jakin
bati jarraikiz kentzeko planik, seinaleen ezaugarri
teknikoen ageriko narriadura gertatzean aldatzen
dira eta.

Hori jakinarazten dizut, Nafarroako Parlamen-
tuko Erregelamenduaren Testu Bateratuko 192.1
artikuluan xedatutakoa betez.

Iruñean, 2010eko maiatzaren 20an

Herri Lan, Garraio eta Komunikazio kontseila-
ria: Laura Alba Cuadrado

Galdera, Alloko saihesbidearen eta Sesmako errepidearen arteko gurutza-

guneko kale-argien gastuei buruzkoa.

FORU DIPUTAZIOAREN ERANTZUNA

José María Vázquez Royo jaunak galdera egin
du Alloko saihesbidearen eta Sesmako errepidea-
ren arteko gurutzaguneko kale-argien gastuei
buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 14ko
55. Nafarroako Parlamentuko Aldizkari Ofizialean.

Iruñean, 2010eko maiatzaren 27an

Lehendakaria: Elena Torres Miranda

ERANTZUNA

Socialistas del Parlamento de Navarra parla-
mentu-taldeari atxikitako foru parlamentari José
María Vázquez Royo jaunak galdera egin du Allo-
ko saihesbidearen eta Sesmako errepidearen
arteko gurutzaguneko kale-argiei buruz. Hona
hemen Herri Lan, Garraio eta Komunikazio kon-
tseilariaren erantzuna:

• Alloko Udalak ez du inolako erantzukizunik,
eta Herri Lan, Garraio eta Komunikazio Departa-

mentuak ez du sekula jarri mahai gainean lege-
manurik, udala behartzen duenik zortzi kale-argi
horien kableatua udal-argiteria publikora konekta-
tzera. Departamentuak bide-segurtasunerako
lehendik ezarriak zituen neurrien osagarri gisa
aurreikusi zuen kale-argi horiek paratzea Alloko
saihesbidearen eta Sesmako errepidearen arteko
gurutzagunean.

Hiriguneetatik gertu dauden gurutzaguneetako
argiteria konektatzeak errepideetako bide-segurta-
suna hobetzen du, kostu txikia eragiten dio kasuko
udalari (kasu honetan, 650 euro urtean), usu egi-
ten da, eta administrazio publikoen artean beha-
rrezkoa den lankidetzaren barruan egiten da; izan
ere, halako kasu asko daude, eta ez dute udalekin
arazorik sortzen.

• Herri Lan, Garraio eta Komunikazio Departa-
mentuak ez du asmorik udalaren lankidetza lortu
izanez gero jarriko zituzkeen kale-argiak jartzeko;
gurutzaguneak, izan ere, betetzen ditu Errepideen
Instrukzioaren arauak trazadurari eta seinale ber-
tikalei eta horizontalei dagokienez, eta, beraz,
gurutzagunea argiztatzea ez da nahitaezkoa, bai-
zik eta bide segurtasuneko neurri osagarri bat,
gaueko trafikoari begira.



Hori jakinarazten dut, Nafarroako Parlamentu-
ko Erregelamenduaren Testu Bateratuko 192.1
artikuluan xedatutakoa betez.

Iruñean, 2010eko maiatzaren 20an

Herri Lan, Garraio eta Komunikazio kontseila-
ria: Laura Alba Cuadrado

Galdera, ubideko ureztatzaileek Itoizko urtegitik jasotzen duten uraren

kanonaz hitz egite aldera Ebroko Konfederazio Hidrografikoarekin

izandako bilerari buruzkoa.

FORU DIPUTAZIOAREN ERANTZUNA

Aitor Etxarri Pellejero jaunak galdera egin du
ubideko ureztatzaileek Itoizko urtegitik jasotzen
duten uraren kanonaz hitz egite aldera Ebroko
Konfederazio Hidrografikoarekin izandako bilerari
buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 7ko
51. Nafarroako Parlamentuko Aldizkari Ofizialean.

Iruñean, 2010eko maiatzaren 28an

Lehendakaria: Elena Torres Miranda

ERANTZUNA

Nafarroa Bai parlamentu-taldeko foru parla-
mentari Aitor Etxarri Pellejero jaunak Ubideko
ureztatzaileek Itoizko urtegitik jasotzen duten ura-
ren kanonaz hitz egite aldera Ebroko Konfederazio
Hidrografikoarekin izandako bilerari buruz eginiko
galdera dela-eta (PES-526), hona planteatutako bi
gaiei buruz zer dudan esateko:

Bileratik atera zen ondorioa izan zen Ebroko
Konfederazio Hidrografikoak azaldu egin beharko
ziela bai Nafarroako Gobernuari bai Nafarroako
Ubideko Ureztatzaileen Elkarteari zein irizpide
erabili zituen zehazterakoan ureztatzaileek ordain-
du beharreko kanona. Bilera hartan, Landa Gara-
peneko eta Ingurumeneko kontseilariak eskatu
zuen Ebroko Konfederazio Hidrografikoko lehen-
dakaria bera, egoki irizten zituen langile teknikoek
lagunduta, joan zedila bilera informatibo batera
Nafarroako Ubideko ureztatzaileekin eta Nafarroa-
ko Gobernuarekin, eta Ebroko Konfederazio Hidro-
grafikoko lehendakariak bilerara joateko konpromi-

soa hartu zuen. Bilera hori Erriberrin egin zen api-
rilaren 22an, EVENAren egoitzan.

Ebroko Konfederazio Hidrografikoko lehenda-
kariak gogoratu zuenez, kanona hektareaka
ordaintzearen justifikazio legala dago Jabari Publi-
ko Hidraulikoari buruzko Erregelamenduan, non
garatzen baitira Urei buruzko Legearen –uztaila-
ren 20ko Legegintzako Errege Dekretu bidez one-
tsi zen– atariko titulua, I.a, IV.a, VI.a, VII.a eta
VIII.a.

Justifikazio teknikoa da Estatuak, urtero obren
amortizazioa egiteko, unitate fisiko konkretu eta
zehaztuen gaineko urteko kuotak igorri behar ditu-
ela –hala nola azalera ureztagarria–, eta ezin
duela kontuan hartu urte horretan izandako kon-
tsumoa txikia edo handia izan den; izan ere, amor-
tizazio-kuota ez dago kontsumoaren menpe, egini-
ko inber tsioaren eta zerbitzaturiko hektarea
kopuruaren menpe baizik.

Arestian esandakoak ez du oztopatzen oina-
rrizko ureztatzaileen elkarteek, beren ordenantzak
aplikatuta, kanon hori kobratzea eta bakoitzaren
ureztatzaileei jasanaraztea, zenbait formula erabi-
liz –kontuan hartuta metro kubikoak, hektareak
edota, arruntagoa eta arrazionalagoa denez, for-
mula mistoak (tarifa binomikoak) erabilita–, eta
zenbateko osoa Konfederazioari ematea, aintzat
hartu gabe zein modutan bildu duten ureztatzaile-
engandik, hori ez baitagokio Konfederazioari.

Informazio gehiago emate aldera, esan behar
da metro kubikoen araberako tarifak ezartzeko
aukera oinarrizko ureztatzaileen erkidegoen orde-
nantzetan jasota dagoela, Nekazaritza Azpiegitu-
rei buruzko martxoaren 7ko 1/2002 Foru Legean
xedatutakoari jarraikiz:



68. artikulua. Obrak egitea

“3. Nafarroako Foru Komunitateko Administra-
zioak berak edo bere sozietate publikoen bidez
obrak egin ahal izateko, hainbat baldintza aurreti-
azko ezarriko dira, hartzaileek bete beharrekoak
eta erregelamendu bidez garatzekoak, honako
oinarri hauetan oin hartuta:

c) Ureztatzaile elkarteen ordenantza eta erre-
gelamenduetan, Nekazaritza, Abeltzaintza eta Eli-
kadura Departamentuak finantzatu aurretik, urez-
tatzeko uraren kontzesiodunek ur kontsumoa
kontrolatzeko neurriak sartzea; Departamentu
horrek kanpaina bakoitzean Riegos de Navarra
S.A. sozietate publikoaren bidez ezartzen dituen ur
kontsumorako erreferentziez gorako kontsumoaga-
tik zehapenak jarriko dira.

Eta aipatu legea garatzen duen erregelamen-
duan, zeina Nekazaritza Azpiegiturei buruzko mar-
txoaren 7ko 1/2002 Foru Legea garatzeko Errege-
lamendua onesten duen martxoaren 24ko 59/2003
Foru Dekretuaren bidez onetsi baitzen, modu argi-
an zehazten du tarifa binomikoaren bidez izanen
dela.

10. artikulua. Nekazaritza azpiegituretako jardu-
keten onuradunek obrak burutu aurretik bete
beharreko baldintzak.

d) Lursaila ureztalur bihurtzen denean edo pre-
sioko ureztatze sistema ezarriz modernizatzen
denean, obrak kontratatu baino lehen, honako hau
eskatuko zaie Ureztatzaile Elkarteei edo legez
onartu edo parekatutako beste elkarteei:

Barne araubideko estatutu eta ordenantzetan
honelako tarifa egitura hartu izana agertzea: oina-
rri finko bat eta bi bloke, kontsumo unitarioarekin
zerikusia dutenak, halako moduz non erreferentzi-
ako balio bat gainditzen duten hektarea eta kan-
paina bakoitzeko kontsumoei zehapena ezarriko
baitzaie; balio horren gainetik dagoena metro kubi-
koak duen balio arrunta halako hiru, bederen,
ordainduz. Eremu bakoitzean, Nekazaritza, Abel-
tzaintza eta Elikadura Departamentuak ezarriko du
erreferentziako balio hori, "Riegos de Navarra"
sozietate publikoak proposatuta.

Hori jakinarazten dut, Parlamentuko Erregela-
menduaren 192. artikuluan xedatutakoa betez.

Iruñean, 2010eko maiatzaren 27an

Landa Garapeneko eta Ingurumeneko kontsei-
laria: Begoña Sanzberro Iturriria

Galdera, baliabide publiko nahiko ez egoteagatik zigor arloko neurri judi-

zialen betetzea preskribatu den kasuei buruzkoa.

FORU DIPUTAZIOAREN ERANTZUNA

José Javier Monzón Romé jaunak galdera egin
du baliabide publiko nahiko ez egoteagatik zigor
arloko neurri judizialen betetzea preskribatu den
kasuei buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 7ko
51. Nafarroako Parlamentuko Aldizkari Ofizialean.

Iruñean, 2010eko ekainaren 1ean

Lehendakaria: Elena Torres Miranda

ERANTZUNA

Socialistas del Parlamento de Navarra parla-
mentu-taldeko foru parlamentari José Javier Mon-
zón Romé jaunak galdera egin du zigor arloko

neurri judizialak kanpoan, ingurune irekian, bete-
tzeari buruz (PES 528/10). Hona Familia, Gazte-
ria, Kirol eta Gizarte Gaietarako kontseilariaren
erantzuna:

Monzón jaunak galderok aurkeztu ditu gai horri
buruz:

1.- Azken bost urteotan (2006, 2007, 2008,
2009 eta 2010) gertatu al da kasurik non ingurune
irekiko neurri judizial penalen betetzea preskribatu
egin baita, neurri horiek betetzeko behar adinako
eta behar bezalako baliabide publikorik ez existi-
tzeagatik?

Galdera horren erantzuna da urte horietan ez
dela neurri judizialen preskripziorik gertatu behar
adina eta behar bezalako baliabiderik ez existitze-
agatik. Ondoko taulan informazioa ageri da
2007an preskribatutako 5 neurriri buruz, baina



preskripzio horiek gertatu izanaren arrazoiek ez
dute zerikusirik behar adinako eta behar bezalako
baliabiderik ez existitzearekin.

Taula horretako datuak zuzen interpretatu
behar dira, eta, horretarako, honakoak hartu behar
dira kontuan:

• Ezarritako neurri judizialak areagotzeaz gain,
adingabeko berari ezarritako neurrien kopuruak
ere gora egin du. Beraz, neurri kopurua ez dator
bat adingabekoen kopuruarekin. Horrela, 2009an,
366 neurri ezarri dira guztira (era guztietako neu-
rriak kontuan hartuz), eta 313 adingaberi ezarri
zaizkie neurri horiek. Horrek esan nahi du adinga-
be batek neurri bat edo gehiago bete ditzakeela
jarraian (bi, hiru, sei...).

• Hezitzaile bakoitzak Nafarroan dituen neurri-
en ratioak txikiak dira, beste autonomia erkidego
batzuetakoak baino txikiagoak, ziurtatua izateko
gure esku-hartzea kalitatezkoa izanen dela.

• Taulak beste zerbait ere erakusten digu: arre-
ta-beharrei une eta modu egokian erantzuteko gai-
tasuna izatera hurbildu egin garela benetan.

2.- Horrelako kasurik gertatu izanez gero, zein
izan dira horren arrazoiak?

Aurreko puntuan jarri dugun taulan ikus daite-
keenez, 2007an soilik gertatu ziren preskripzioak,
ezarritako neurrietatik bostetan zehazki; neurri
horietako bi, adingabe bakarrari zegozkion.

Preskribatu izanaren arrazoiak era askotakoak
dira: adingabe bati, esaterako, ebakuntza bat egin
behar izan zitzaion, eta horregatik ezin izan ziren
epean bete agindutako neurriak (kasu hartan bi
neurri ziren); beste batean, berriz, hautatutako jar-
duera beranduegi jarri zen abian; eta, azkenik,
beste kasuren batean, agindutako neurriak ezin
izan ziren izapidetu arrazoi administratiboak zirela
medio, hala nola epaitegiek emandako ebazpena
ez jakinaraztea edo espedientean datuak falta eta

adingabearekin harremanetan ezin jarri ahal iza-
tea.

3.- Arrazoiak ezagutu ondoren, eta baiezkoan,
zer neurri hartu dira horrelakorik berriro gerta ez
dadin?

2007tik aurrera, ikus daitekeenez, ez da zigor
arloko neurri judizialak ingurune irekian betetzeko
aginduaren preskripzioa eragin duen gorabehera
gehiagorik gertatu. 2007an, preskripzioa ez zuen
eragin baliabiderik ezak edo baliabideen egokita-
sun ezak, eta, hortik aurrera, baliabide horien are-
agotze funtsezkoari esker, aurre egin ahal izan
zaio beharren etengabeko areagotzeari.

Interesagarria iruditzen zaigu, edonola ere,
jaun parlamentari horri jakinaraztea zer bilakaera
izan den baliabideetan; hain zuzen ere, Adingabe-
en erantzukizun penalari buruzko urtarrilaren 12ko
5/2000 Lege Organikoak adingabeen babesaren
eta berreziketaren arloan eskumenak dituzten
administrazio autonomikoen gain jartzen duen
ardurari heltzeko jarri diren baliabideetan.

Urtarrilaren 12ko 5/2000 Lege Organikoko 45.
artikuluak ezartzen duenez, autonomia erkidegoei
dagokie adingabeen epaitegiek epai irmoz ezarri-
tako neurriak betetzeko eskumena, eta autonomia
erkidegoak, aldi berean, beharrezkoak diren lanki-
detza hitzarmenak ezar ditzakete beste entitate
publiko edo pribatu batzuekin neurriok betetze
aldera.

2004an, lege horren erregelamendu-garapena
egin zen urte berean, Nafarroako Gobernuak,
Familiaren Zuzendaritza Nagusiaren bidez, itun
bat ezarri zuen Berriztu elkartearekin, hark kudea
zitzan Inguru Irekiko Taldea izeneko programa,
Ingurune Irekiko Neurrien Zerbitzua eta Nerabeen
Hezkuntza Programa.

Urteak 2006 2007 2008 2009 
2010 

(maiatzaren 
5eko datuak) 

Jakinarazitako 
neurriak 

233 283 328 216 96 

Kanpoan betetako 
neurriak 

145 181 215 326 85 

Preskribatutako 
neurriak 

0 5 0 0 0 

 



Ituna abian jarri zeneko une haietan, 2004an,
konpromisoa zen zaintzapeko askatasuneko 22
neurri betearaztea eta gainerako neurrien jarraipe-
na eta ikuskapena egitea; 42 kasu, guztira.

Urteotan zehar, baina bereziki azken hiru edo
lau urteetan, asko handitu da espedienteen eta
ezarritako neurrien kopurua. Horrek zerikusia
zuzena du gazte-gatazkak areagotu izanarekin eta
adingabeen gatazka-profilak konplexuak izateare-
kin, Fiskaltza Nagusiak hainbatetan adierazi izan
duenez.

Familia, Haurtzaro eta Kontsumo Zuzendaritza
Nagusiak beti erantzun izan dio beharren areago-
tzeari, baliabide gehiago jarriz, hala giza baliabi-
deak eta baliabide teknikoak nola baliabide ekono-
mikoak, Ingurune Irekiko Neurrien Zerbitzua
programa kudeatzen duen erakundearekin ezarri-
tako kontratua aldatuz 2006an eta 2008an, eta
beste baliabide-areagotze bat ere prest dago aur-
tengo urterako, 2010erako.

Hala, programak, 2006an, 6 hezitzaile zituen
eta, 2004ko datuekin alderatuta,  esku-hartzeko
600 ordu gehiago.

2008an, Familia, Haurtzaro eta Kontsumoko
zuzendari nagusiaren ekainaren 20ko 823/2008
Ebazpenaren bidez, aldatu egin zen berriro ere
Berriztu elkartearekiko ituna eta handitu egin zen,
hala, hezitzaileen kopurua eta esku-hartzeko ordu-
en kopurua, halako moduz non guztira 11 pertso-
na jarri ziren eta esku hartzeko orduak 5.289
gehiago izan ziren. Areagotze horiei eskerrak, 70

neurri judizialen jarraipena egin zitekeen aldi bere-
an.

Aurten ere areagotu eginen dira ingurune ireki-
ko neurri judizialen betetzea gauzatzeko behar
diren baliabideak, eta, 2010eko apirilaren 20an,
hasita daude horretarako izapide administratiboak;
hala, hezitzaile kopurua 13koa izanen da, eta 102
neurriren jarraipena egin ahalko da aldi berean.

Logikoa denez, programa horri aurre egiteko
aurrekontuetan jarritako diruak ere gora egin du.

2004an, Ingurune Irekiko Neurrien Zerbitzua
programarako, 255.043,51 euro jarri ziren.

2006an, 305.833,08 euro exekutatu ziren, hau
da, % 19,9 handitu zen aurrekontua 2004rekin
alderatuta.

2008an, 429.299,58 euro jarri ziren programa
horretarako; horrek esan nahi du aurrekontua
2004koa baino % 68,32 handiagoa izan zela eta
2006koa baino % 40,37 handiagoa.

Azkenik, 2010erako aurrekontua, 436.623,39
eurokoa baitzen, 71.939,39 euro handituko da
berehalaxe; horrela, 2010erako, guztira,
508.562,40 euro egonen dira ingurune irekiko neu-
rriak betetzeko programarako. Horrek esan nahi
du, 2004ko aurrekontuarekin alderatzen badugu,
aurrekontua % 99,40 handitu dela, eta 2008ko
aurrekontuarekin alderatuta, berriz, % 18,46.

Iruñean, 2010eko maiatzaren 24an

Familia, Gazteria, Kirol eta Gizarte Gaietako
kontseilaria: María Isabel García Malo

Galdera, NA-6120 errepideko Berbintzanako bideunearen egoerari buruz-

koa.

FORU DIPUTAZIOAREN ERANTZUNA

José María Vázquez Royo jaunak galdera egin
du NA-6120 errepideko Berbintzanako bideunea-
ren egoerari buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 14ko
55. Nafarroako Parlamentuko Aldizkari Ofizialean.

Iruñean, 2010eko ekainaren 1ean

Lehendakaria: Elena Torres Miranda

ERANTZUNA

Socialistas del Parlamento de Navarra parla-
mentu-taldeari atxikitako José María Vázquez
Royo jaunak galdera egin du tonaje handiko kami-
oiek NA-6120 errepidean eragindako narriadurari
buruz. Hona hemen Herri Lan, Garraio eta Komu-
nikazio kontseilariaren erantzuna:

Herri Lan, Garraio eta Komunikazio Departa-
mentuko Zainketa Zerbitzuak ikuskapen-akta egin

zuen, Lerín eta Berbintzana bitarteko NA-6120
errepidean izandako kalteengatik, eta txostena
egin zuen 2010eko apirilaren 7an (honekin batera
doa txostenaren kopia). Txostenean jasota ageri
dira hartu beharreko neurriak.

Zainketa Zerbitzuak Riegos del Canal de
Navarra aldi baterako enpresa-elkartearekin –hark
eragin zituen kalteak– eta Riegos de Navarra,
S.A.rekin –haren ardura da obra-zuzendaritza–
egindako bileretan, aldi baterako enpresa-elkarte-
ak salatu diren kalteak konpontzeko konpromisoa
hartu zuen.

Hori jakinarazten dut, Nafarroako Parlamentu-
ko Erregelamenduaren Testu Bateratuko 192.1
artikuluan xedatutakoa betez.

Iruñean, 2010eko maiatzaren 27an

Herri Lan, Garraio eta Komunikazio kontseila-
ria: Laura Alba Cuadrado

(Oharra: aipaturiko eranskina foru parlamenta-
rien eskura dago Agoran.)

Galdera, 0tik 3 urtera bitarteko eskoletan, eta zehazki Burlatakoan, eredu

hirueleduna ezartzearen komenigarritasun eta bideragarritasun peda-

gogikoari buruzkoa.

FORU DIPUTAZIOAREN ERANTZUNA

Patxi Telletxea Ezkurra jaunak galdera egin du
0tik 3 urtera bitarteko eskoletan, eta zehazki Bur-
latakoan, eredu hirueleduna ezartzearen komeni-
garritasun eta bideragarritasun pedagogikoari
buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 14ko
55. Nafarroako Parlamentuko Aldizkari Ofizialean.

Iruñean, 2010eko ekainaren 2an

Lehendakaria: Elena Torres Miranda

ERANTZUNA

Nafarroa Bai parlamentu-taldeko foru parla-
mentari Patxi Telletxea Ezkurra jaunak idatzizko
galdera egin du Burlatako Haur Eskolari buruz
(PES-531). Hona Nafarroako Gobernuko Hezkun-
tzako kontseilariaren galdera:

1. Hezkuntza Departamentuak ez du azterla-
nik, txostenik edo irizpenik Nafarroako Foru Komu-
nitateko haur eskoletan eredu hirueleduna ezar-
tzearen komenigarritasun eta bideragarritasun
pedagogikoari buruz. Eredu elebidunei edo eleba-
karrei buruzko dokumentaziorik ere ez du.

2. Hezkuntza Departamentuak, zenbait unitate
organikoren bidez, udalei aholku ematen die,



eskola eraikitzeari, sortzeko prozedurari, ekipa-
menduari eta gerta litezkeen gainontzeko aferei
buruz, Haur Hezkuntzako lehen zikloko ikastetxe
berri bat abian jartzeko prozesuan. Erreferentzia-
esparrua martxoaren 26ko 28/2007 Foru Dekretua
da, Nafarroako Foru Komunitatean haur hezkun-
tzako lehen zikloa arautzen duena eta hori ematen
duten ikastetxeek bete beharreko baldintzak eta
ziklo horren hezkuntza edukiak ezartzen dituena.
Dekretu horretako 20. artikuluan ezartzen denez,
ikastetxeek autonomia izanen dute antolaketaren
eta pedagogiaren eredua zehazteko, indarra duen
legeriaren esparruan. Autonomia hori hezkuntza
proiektu batean eta kudeaketa proiektu batean
zehaztuko da, bai eta ikastetxearen antolamendu
eta funtzionamendurako arauetan ere. Haur Hez-
kuntzako lehen zikloko Atalak esleiturik dituen
ikastetxeen titularrei aholku emateko eginkizun
hori betez, atal horrek hainbat bilera egin ditu Bur-
latako Udalaren ordezkariekin, eta aholku eman
die atalaren ardurapeko alderdiei buruz, ikastetxe-
en autonomiarekiko errespetuaren printzipioa zain-
duz betiere. Atal horrek, betiere, Burlatako Udala-
ren ordezkariei informatu die garrantzitsua dela
gaztelania ez den beste hizkuntza bat erabiliko
duten hezitzaileei eskatzen zaien hizkuntza-gaita-
suna B2 mailakoa edo hori baino handiagoa iza-
tea.

3. Burlatako Udalak txosten honetako arestiko
puntuan adierazitako dokumentuak aurkeztu
beharko ditu ikastetxea funtzionatzen hasten den
lehen ikasturtean. Hezkuntzako Ikuskapen Zerbi-
tzuak hezkuntza-proiektuen eta kudeaketa-proiek-
tuen egokitasunari buruz informatu beharko du,
bai eta antolakuntza eta funtzionamendu arauen
egokitasunari buruz ere. Haur Hezkuntzako lehen
zikloko ikastetxeen titularrei aipatu dokumentu
horien prestaketari buruz aholku emate aldera,
Hezkuntza Departamentuak hezkuntza-proiektua
eta proposamen pedagogikoa taxutzeko orienta-
zio-gida argitaratu zuen 2009an. Proposamen
pedagogikoak jaso beharreko atalen arteko atal
gisa jasotzen da hizkuntzaren tratamendua gida
horretan. Hortaz, ikastetxean erabiltzen diren hiz-
kuntzei emandako tratamenduaren arabera zehaz-
tu beharko da hezkuntzako esku-hartzea eta
metodologia berariazkoa.

Hori jakinarazten dut, Nafarroako Parlamentu-
ko Erregelamendua betez.

Iruñean, 2010eko ekainean

Hezkuntza kontseilaria: Alberto Catalán Higue-
ras

Galdera, deialdi publikoetako lanpostuak betetzeko prozedurari buruz-

koa.

FORU DIPUTAZIOAREN ERANTZUNA

Amanda Acedo Suberbiola andreak galdera
egin du deialdi publikoetako lanpostuak betetzeko
prozedurari buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 14ko
55. Nafarroako Parlamentuko Aldizkari Ofizialean.

Iruñean, 2010eko ekainaren 4an

Lehendakaria: Elena Torres Miranda

ERANTZUNA

Socialistas del Parlamento de Navarra parla-
mentu-taldeko foru parlamentari Amanda Acedo
Suberbiola andreak galdera egin du oposizio-dei-
aldietako datuei buruz (PES-534). Hona Lehenda-
karitza, Justizia eta Barne kontseilariaren erantzu-
na:

1. Funtzio Publikoaren Zuzendaritza Nagusiak,
bere artxiboetan jasota ageri diren datuen arabe-
ra, ondoko deialdiak egin ditu 2008tik gaur arte:



Funtzio publikoan sar tzeko deialdi horiek
2007a baino lehenagoko enplegu-eskaintzei
dagozkie; hortaz, azaroaren 5eko 235/2007 Foru
Dekretuko xedapen iragankor bakarraren arabera,
Funtzio Publikoaren Zuzendaritza Nagusiari dago-
kio horiek onestea.

Nafarroako Administrazio Publikoaren Institutu-
ak, berriz, 79 deialdi kudeatu ditu 2008tik gaur
arte, ondoko taulan zehazten den bezala:

Lanpostua Deialdia NAOn 

Goi mailako tituluduna 2008/10/06 

Erdi mailako tituluduna 2009/04/24 

Ibilgailuen mantentze-lanetako laguntzailea 2009/05/15 

Gorputz Hezkuntzako lizentziaduna 2009/07/24 

Lanpostua Deialdia NAOn 

Foruzaingoko kaboa 2008/01/23 

Goi mailako kirol-teknikaria 2008/02/27 

Foruzaina 2008/03/07 

Zundatzailea 2008/03/31 

Biologoa 2008/03/31 

Eraikuntza arloko unibertsitateko erdi mailako tituluduna (PD: LSIH)  2008/04/04 

Lan harremanetako diplomaduna 2008/04/04 

Autopsietako laguntzailea 2008/04/09 

Arkitekto teknikoa 2008/04/23 

Bide, ubide eta portuetako ingeniaria 2008/04/23 

Psikologiako lizentziaduna (PD: EPA) 2008/04/28 

Prestakuntza eta enpleguko erdi mailako tituluduna 2008/05/02 

Albaitaria 2008/05/02 

Industria Ingeniaria 2008/05/07 

Industria Ingeniari Teknikoa 2008/05/09 

Unibertsitateko erdi mailako tituluduna (PD: EPA) 2008/05/28 

Ogasuneko kudeatzaile eta ikertzaile laguntzailea 2008/05/28 

Unibertsitateko erdi mailako tituluduna (PD: LSIH) 2008/05/30 

Liburutegiko arduraduna 2008/06/04 

Administrazio publikoko teknikariak (arlo ekonomikoa) 2008/06/23 

Herri lanetako ingeniari teknikoa 2008/06/25 

Administrazio publikoko teknikariak (arlo juridikoa) 2008/07/02 

Nekazaritza Ingeniari Teknikoa 2008/07/04 

Basogintzako ingeniari teknikoa 2008/07/04 

Pedagogoa 2008/07/04 

Nekazaritza Ingeniaria 2008/07/04 

Suhiltzaile kaboa 2008/07/28 

Sukaldeko laguntzailea 2008/07/30 

Soziologoa 2008/08/01 

Lanpostua Deialdia NAOn 

Europar Batasuneko hizkuntzetako goi mailako teknikaria 2008/10/01 

Topografiako ingeniari teknikoa 2008/10/03 

Antolaketako goi mailako teknikaria 2008/10/31 

Administrari laguntzailea 2008/10/31 

Ingeniari teknikoa (PD: LSIH) 2008/11/24 

Erdi mailako kirol eta gazteria teknikaria 2008/12/05 

Erdi mailako teknikaria (estatistikaria) 2008/12/12 

Ingeniari teknikoa 2008/12/12 

Zaindari nagusi eta alboko zaindari nagusia 2008/12/12 

Fotokonposizioko ofiziala 2009/01/09 

Telefonistak 2009/01/12 

Artxiboko arduraduna 2009/02/04 

Turismoko jardueretako ofiziala 2009/02/06 

Goi mailako museo-teknikaria 2009/03/06 

Gidaria 2009/05/08 

Psikomotrizista 2009/05/18 

Kimikaria 2009/05/18 

Laborategiko laguntzaile teknikoa (Herri Lanak) 2009/05/20 

Delineatzaile-ofiziala 2009/05/22 

Suhiltzailea 2009/05/29 

1. mailako ofiziala eta mantentze-lanetako ofiziala 2009/06/10 

Erdi mailako euskara-teknikaria 2009/06/15 

Sukaldaria 2009/06/26 

Haurren hezitzailea 2009/07/20 

Udaltzaina eta foruzaina 2009/08/14 

Zaintzailea 2009/08/31 

Koordinazioko operadore laguntzailea 2009/09/16 

Begirale gerontologikoa 2009/09/23 

Enpresa Zientzietako Diplomatua 2009/12/04 

Errepideetako zaindaria 2009/12/16 

Errepideetako laguntzaile teknikoa 2009/12/18 

Informatika-sistemetako goi mailako teknikaria 2009/12/30 

Euskara itzultzaile-interpretaria 2010/01/04 

Artxiboetako goi mailako teknikari 2010/01/11 

Adimen ezgaitasuna dutenen pertsonentzako deialdi murriztua 2010/01/11 

Mendi ingeniaria 2010/01/29 

Ogasuneko teknikaria 2010/02/12 

Informatika-sistemetako erdi mailako teknikaria 2010/03/12 

Mantentze-lanetako laguntzailea 2010/03/26 

Unibertsitateko erdi mailako teknikaria – Laneko arriskuen prebentzioa 2010/03/29 

Lan harremanetako diplomaduna 2010/03/31 

Lan terapeuta 2010/04/02 

12

Lanpostua Deialdia NAOn 

Aretoko burua 2010/04/07 

Administrazio publikoko teknikariak (arlo juridikoa) 2010/04/09 

Basozaina 2010/04/16 

OLT-EDU 2010/04/16 

Gizarte langilea 2010/04/30 

Ogasuneko kudeatzaile eta ikertzaile laguntzailea 2010/05/14 

Goi mailako teknikaria     2010/05/14 

Kazetaria 2010/05/21 

2. Nafarroako Administrazio Publikoaren Institu-
tuak, irizpide orokor gisa, zuzenean kudeatzen
ditu berak egiten dituen hautapen prozesuak.
Halere, kanpoan kontratatu behar izan ditu bi hau-
tapen prozesu –administrari-laguntzaileena eta
zaintzaileena–, alderdi oso zehatzei erantzutea-
rren.

Kanpo kontratazio horiek ondoko kostua izan
dute eta ondokoei esleitu zaizkie:

a) Administrari-laguntzaileak:

– JRI laborategia .......................... 20.227,18 €

– Copyprint .................................... 16.164,78 €

– Actual Grupo .............................. 34.883,52 €

– Codetec ........................................ 1.392,00 €

b) Zaintzaileak:

– JRI laborategia .............................. 7.729,17 €

Zehaztu beharra dago enpresa esleipen-har-
tzailearen esku hartzea ondokoetara mugatu dela:

a) Administrari-laguntzaileak:

– JRI laborategia: izangaien eskabideak kudea-
tzea eta zerrendak egitea.

– Copyprint: erreprografia.

– Grupo Actual: ofimatikako probako ariketak
prestatu eta zuzentzea.

– Codetec: ofimatikako probako datuen graba-
zioa.

b) Zaintzaileak:

– JRI laborategia: izangaien eskabideak kudea-
tzea eta zerrendak egitea.

3. Pliken sistema kendu eta enplegatu publiko-
ak hautatzeko irizpidea aldatu den ala ez (funtzio-
narioak eta lan-kontratudun langile finkoak barne)
dioen galderari dagokionez, adierazi beharra dago
ez dela aldatu langile horiek hautatzeko irizpidea,
ez baita pliken sistema kendu.

Oposizioetan plikak erabiltzeari dagokionez,
Foru Komunitateko Administrazioak ezarririk ditu
irizpide orokorrak. Irizpide horiek Epaimahaientza-
ko Eskuliburuan daude jasota. Eskuliburua Nafa-
rroako Administrazio Publikoen Institutuak argitara-
tu ditu, erakunde horren eskumena delako deialdi
gehienen kudeaketa, eta Nafarroako Gobernuaren
intranetean argitaratuta dago eta epaimahai kalifi-
katzaile guztiei igortzen zaie, beren jardunean
gida gisa balia dezaten.

Eskuliburu horretan jasotzen dira, probak pres-
tatzeari eta pliken sistema erabiltzeari dagokienez,
gai horri buruzko kexa baten espedientean Nafa-
rroako Arartekoak 2008an emandako ebazpen
batean jasotzen diren irizpideak. Halatan, irizpide
orokor gisa ezarrita dago pliken sistema erabiliko
dela ariketa guztietan, salbu eta plikak erabili ezin
diren probetan. Eskuliburuak ondokoa dio, hitzez
hitz, horri buruz:

“Hortaz, ahalik eta gehien erabiliko da pliken
sistema, eta proba-mota bakoitza aztertuko da, pli-
ken sistema erabiltzerik dagoen ezartzeko:

A) Proba objektiboak: erantzuteko aukera bat
baino gehiago ematen duten galdera-sortak; auke-
ra horietako bat baino ez da zuzena eta zigortu
egiten dira erantzun okerrak:

Izangaiak berarekin eramanen du galdera-
sorta (gomendatua) eta berak emandako erantzu-
nen orriaren autokopia, eta epaimahaiak erantzun
zuzenen plantilla argitaratuko du. Deialdian eta
izangaiei emandako jarraibideetan zehaztu egin
beharko dira proba balioesteko eta gainditzeko
irizpideak.

Gisa horretako probak automatikoki eta bere-
hala zuzenduko dira, irakurgailu optiko baten
bidez. Hori dela eta, pliken sistemak, kasu horre-
tan, ez ditu ia ezertan bermatzen objektibotasuna-
ren eta inpartzialtasunaren printzipioak; horren-
bestez, ez da beharrezkotzat jotzen pliken sistema
erabiltzea.



Halere, erantzunen orrien anonimotasuna ziur-
tatze aldera, ondoko neurria hartuko da:

Ariketa egin aurretik emandako jarraibideekin
batera adieraziko zaie izangaiei aukera dagoela
ariketa bukatutakoan bi izangaik, borondatez,
epaimahaikideekin batera, NAPIn irakurri bitartean
ariketak gordeko direneko gutun-azala itxi, zigilatu
eta sinatzeko, eta izangai horiek aukera izanen
dute epaimahaikideekin batera bertan egoteko
gutun-azala irekitzen denean. Horretarako, izangai
boluntario horiei jakinaraziko zaie ariketak non
(NAPIn), noiz eta zer ordutan zuzenduko diren.

Halatan, behin gutun-azala itxita, azal-hegala
sinatu beharko dute epaimahaikideek eta bi izan-
gaiek (baldin eta eskaintza onartu badute), gutun-
azala irekitzen denean ziurtatu ahal izateko ez
duela inork manipulatu.

B) Izangaia nor den jakin gabe egin ezin diren
probak: proba psikoteknikoak, zenbait proba prak-
tiko (irakurketa publikokoak, proba fisikoak, ahozko
azterketak, eta abar).

Halako probetan ezin da bermatu izangaien
anonimotasuna, eta, hortaz, ezin da pliken siste-
ma erabili.

C) Bestelako proba teorikoak edo praktikoak:

Printzipioz, pliken sistemaren bidez egin behar-
ko dira.”

Eskuliburu horretan ezarritako irizpideez gain,
deialdietako oinarriek ere irizpide horiek jaso ohi
dituzte, argitaratutako azken deialdietan ikus daite-
keen bezala, eta, beraz, oposizioko epaimahaiak
nahitaez aplikatu beharrekoak dira.

Hori guztia jakinarazten dizut Nafarroako Parla-
mentuko Erregelamenduaren 186. artikulua eta
hurrengoak betetzeko.

Iruñean, 2010eko ekainaren 1ean

Lehendakaritza, Justizia eta Barne kontseilaria:
Javier Caballero Martínez

Galdera, gure erkidegoan eperren kopurua jaitsi izanari buruzkoa.

FORU DIPUTAZIOAREN ERANTZUNA

Aitor Etxarri Pellejero jaunak galdera egin du
gure erkidegoan eperren kopurua jaitsi izanari
buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 21eko
58. Nafarroako Parlamentuko Aldizkari Ofizialean.

Iruñean, 2010eko ekainaren 14an

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako
foru parlamentari Aitor Etxarri Pellejero jaunak gal-
dera egin du gure erkidegoan eperren kopurua jai-
tsi izanari buruz (PES-539). Hona hemen Landa
Garapeneko eta Ingurumeneko kontseilariaren
erantzuna:

Nafarroan, eper gorria, ehizarako gainontzeko
espezieak bezala, natur baliabide berriztagarritzat
hartzen da. Hortaz, gure erkidegoan indarra duen
legediarekin bat, horren kudeaketaren helburueta-
ko bat da espezie horren basapopulazioaren irau-
pena ziurtatzea. Azken urteotan, orokorrean, epe-
rren populazioa jaisten ari da, baina joera hori ez
da homogeneoa toki guztietan, aldea dagoelako
barruti bakoitzaren egoera berezia dela eta.

EPERRA LEHENERATZE ALDERA HARTU-
TAKO NEURRIAK

Joera hori alderantzikatzeko xedez zenbait lan-
ildo abiarazi dira, batzuk ehizarekin lotuak –alegia,
aprobetxamenduarekin lotuak– eta beste batzuk
kanpoko faktoreekin lotuak, eragin negatiboa iza-
ten ari direnak bai ale ugaltzaileen biziraupenean
bai hazkuntzaren arrakastan ere:

1. Ehiza-aprobetxamenduarekin lotutako

neurriak

.– Ehizari ekin ahal izateko gutxieneko anima-
lia-kopurua ezartzea:

Barruti bakoitzeko ehiza antolatzeko planean
ezartzen da, bere habitataren ezaugarrien eta
potentzialitatearen arabera, zein den barrutiak
izan beharreko gutxieneko eper-kopurua, espezie
hori ehizatzen ahal izateko. Neurri horren helburu
nagusia da espeziearen gutxieneko presentzia
ziurtatzea Nafarroako barruti guztietan.

Barruti bakoitzak, udaberriro ehiza-denboraldia
itxi ondoren, zeinek bere urteko planarekin bat,
laginketak egin behar ditu, bere lurraldean dauden
ugaltzaileen kopurua zenbatesteko.

Ehiza antolatzeko planean ezarritako gutxiene-
ko eper-kopurura heldu ezean, espezie hori
hurrengo ehiza-denboraldian ehizatzeko debekua
ezarriko da barrutian.

.– Ehiza-jardunaldiak arautzea

Denboraldi bakoitzeko aldi baliodunak arau-
tzen dituen debekualdiei buruzko xedapen oroko-
rrean ezartzen da zein den eperra ehizatu ahal
izateko gehieneko aldia. Aldi horretan, barruti
bakoitzak egun-kopuru jakin bat baizik ezin du
baliatu.

Barruti guztiek, urteko planean, udaberrian
zenbatetsitako populazio ugaltzailearen arabera
eta hazkuntzaren emaitzen arabera, denboraldira-
ko ehiza-egunen proposamena egiten dute, egu-
nak zehaztuta.

Proposamen horiek Departamentuko teknikari-
ek berrikusten dituzte, eskueran dituzten informa-
zioetan eta ezagupenetan oinarrituta: barruti
bakoitzeko ugaltzaileen kopurua eta hazkuntzaren
emaitzak (eper heldu bakoitzeko kume kopurua),
mugapez mugape balioetsiak; izan ere, modu
estandarizatuan hartzen den informazioa barrutie-
tako basozainek eta Departamentuko teknikariek
eta zaintzak emana da. Egutegi-proposamena
uneko populazio-mailarako aprobetxamendu ego-
kitik harantzago baldin badoa, ehiza-egunen
kopurua mugatzeko gomendioa ematen da, edo
are nahitaez mugatu ere.

.– Harrapaketen araubidea

Debekualdiei buruzko Xedapen Orokorrean
urtero ezartzen da, ehiztari bakoitzeko eta egun
bakoitzeko, eper-harrapaketen gehieneko kupo bat
Nafarroa osorako.

Eperraren eta erbiaren ehizaren arteko berdin-
tasunak direla eta, azken ehiza-denboraldietan
hiru piezako kupo bateratu bat ezarri da bi espezi-
een artean.

.– Eremuak ezartzea

Eper gorria iraunarazteko helburuarekin hartu-
tako beste neurri bat da erreserba edo/eta babes
eremuak sortzea Ehiza Antolatzeko Planen bidez.



Legedia indardunak behartzen du ehiza-barruti
bakoitzeko azaleraren % 12 gordetzera erreserba
edo/eta babes eremurako. Nafarroa erdialdean eta
hegoaldean eremu horiek jartzeko tokiak hautatze
aldera baliatzen den irizpide teknikoa da egokita-
suna, habitataren kalitatea oinarri, ehiza xeherako
ahulagoak diren espezieetarako; esaterako, eperra
eta erbia ehizatzeko.

2. Beste faktore batzuekin lotutako neurriak

Egia da ehiza, eta horrenbestez ehizaren arau-
bidea, oso lotuta daudela eper-populazioaren
gorabeherekin, baina badira beste faktore batzuk
ere eragin handia dutenak espeziearen biziraupe-
nean eta garapenean.

.– Azeri-populazioaren kontrola

Azeria ehiza-espezie bat da, baina gaur egun
ehizako pieza gisa balio oso gutxi du Nafarroan.
Hartara, haren aprobetxamendua ia anekdota
hutsa da. Halere, haren jardun harrapariak orotari-
ko izaera duenez, haren ugaritasuna ez dago
harrapakinen ugaritasunari lotuta.

Eper gorriak harrapatua izateko arrisku handia-
goa du urteko zenbait sasoitan: eme helduak oso
kalteberak dira inkubazio-aldian, eta kasurik gehie-
netan habia guztiak galtzen dira, eta kumeen hil-
kortasun-tasa bizitzako lehen hilabeteetan handia
izan ohi da.

Azerien erasoen inpaktua txikiagotzeko xedez
eta azeri-populazioaren maila arautzeko xedez,
Departamentuak ahalegin handia egin du kontrol-
metodo eraginkorrak, odoltsuak ez direnak, selek-
tiboak eta gainontzeko faunari kalterik eragiten ez
diotenak bilatzeko, araudi indardunak agindutako-
ari jarraikiz.

.– Habitataren egoera hobetzeko jarduketen
diseinua

Nafarroako nekazaritza-lurraldean azken
hamarkada honetan gertatzen ari den eraldaketa
ez zaio arrotza gertatzen eper gorriak bizi duen
bilakaerari.

Espezie hori lehorreko nekazaritza-sistemei
lotuta dago, baina beharrezkoa du aniztasun-maila
jakin bat, bere babes-eskakizunak, hazkuntza eta
elikadura eremuak zaintzeko.

Habitataren degradazioa eta galera da, gaur
egun, eper gorriaren basapopulazioaren biziraupe-
nari eta mantentzeari begira dagoen arazorik larri-
enetariko bat.

Osagai dibertsifikatzaileen galera arintze alde-
ra (behar-beharrezkoak dira, besteak beste, zain-
zuriaren, olibondoaren edo arbendolondoen labo-
reak, larre utzi txikiak, ezpondak, mugak), habitata
hobetzeko neurriak prestatzen ari dira, espezie
horren eskakizunak asetze aldera eta beste espe-
zie batzuen kontserbaziorako sinergiak sortze
aldera. Zehazki, Departamentua nekazaritza eta
ingurumen arloko laguntzak ematen ari da lehorre-
ko zerealen esparruan, paisaia horietako berezko
hegazti-faunaren egoera hobetzeko xedez (eper
gorria fauna horretakoa da).

POPULAZIOAREN XEHAKAPENA URTEZ
URTE (ugaritasun-indizea)

Eperrak Nafarroan duen banaketa-eremuan
izandako bilakaeraren berri izate aldera, Departa-
mentuak, 1990etik hona, Monitorizazio Programa
bat egin ohi du, ugaritasun-indize kilometrikoetatik
abiatua, populazio ugaltzailearen egoera erlatiboa
eta joera balioesten laguntzen baitu.

Hona Nafarroan eperrak dituzten barruti guztie-
tako datuak:

Hori jakinarazten dut, Parlamentuko Erregela-
menduaren 192. artikuluan xedatutakoa betez.

Iruñean, 2010eko ekainaren 8an

Landa Garapeneko eta Ingurumeneko kontsei-
laria: Begoña Sanzberro Iturriria

Eperra 

Urtea Ugaltzaileen ugaritasuna 

1990 1,075 

1991 2,081 

1992 1,992 

1993 2,306 

1994 3,159 

1995 2,434 

1996 2,306 

1997 2,229 

1998 3,079 

1999 2,127 

2000 2,114 

2001 2,073 

2002 1,821 

2003 1,826 

2004 1,821 

2005 2,191 

2006 2,050 

2007 1,680 

2008 1,559 

2009 1,505 

2010 1,171 

 

Galdera, Esako Sierra Nevada, S.L. arrain-haztegiko gaizkataren hazkun-

tzari buruzkoa.

FORU DIPUTAZIOAREN ERANTZUNA

Aitor Etxarri Pellejero jaunak galdera egin du
Esako Sierra Nevada, S.L. arrain-haztegiko gaiz-
kataren hazkuntzari buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-

ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 21eko
58. Nafarroako Parlamentuko Aldizkari Ofizialean.

Iruñean, 2010eko ekainaren 14an

Lehendakaria: Elena Torres Miranda



ERANTZUNA

Nafarroa Bai parlamentu-taldeari atxikitako foru
parlamentari Aitor Etxarri Pellejero jaunak informa-
zioa eskatu du Esako arrain-haztegian eginiko
gaizkataren hazkuntzako jarduerari buruz (PES-
540/10). Hona Berrikuntza, Enpresa eta Enplegu
kontseilariaren erantzuna:

1. Galderak nahasi egiten ditu aipaturiko ebaz-
pena eta jarduera-lizentzia baten izapidetzea.
Jadanik igorria den eta PES 136/09ri dagokion
erantzunean, argiro adierazten da ez dagoela
departamentuan hasitako administrazio-espedien-
terik. Aipaturiko ebazpena, 2008ko apirilaren
11koa, fauna aloktonoari dagozkionak antolatzeari
buruzkoa da, eta ez dauka inolako zerikusirik jar-
duera-lizentzia baten izapidetzearekin, zeina, bes-
talde, Esako Udalari baitagokio.

2. Ez.

3. Galderan eginiko baieztapena ez da erreali-
tatearen araberakoa, eta, larriagoa oraindik, Osa-
sun Publikoaren Institutuaren txostenari egozten
zaio txosten horretan jasotzen ez den baieztapen
bat. Horri buruz, oroitarazi beharrekoa da aipaturi-
ko txosteneko zazpigarren atala. Gauza bat da
abeltzaintza-ustiategiko liburua, eta beste bat,
ezberdina, abeltzaintza-ustiategien erregistroa.
Abeltzaintza-ustiategien erregistroan izen ematera
behartzeak ez du inolako zerikusirik abeltzaintza-
ustiategiko liburua eskueran eduki edo ez eduki-
tzearekin.

4. Berriro azpimarratzen da ezen Abeltzaintza
Zerbitzuak 2008ko maiatzaren 9an eginiko txoste-
nak ez duela abeltzaintza-ustiategiko liburuari
buruzko erreferentziarik egiten. Izan ere, txosten
horretan akats tipografiko bat dago, 730/2008
Ebazpena apirilaren 12koa dela esaten duena,
nahiz eta, errealitatean, apirilaren 11 esan beharko
lukeen. Horrek ez du funtsezko aldaketarik eragi-
ten ustiapenaren erregistroaren eta jakinarazpena-
ren edukian.

5. Aipaturiko jarduketa kokatzen da Foru Admi-
nistrazioko unitate ezberdinen artean Esako pro-
iektua dela-eta izandako bileren eta kontaktuen
testuinguruan.

6. Galderan administrazio-egintza bat nahitaez-
kotzat aurkezten da, nahiz eta halakoa ez den.
Bidezkoa da adieraztea ezen sustatzaile batek
baimen bat eskatzen duenean, eskaera horri
emandako baiezko nahiz ezezko erantzuna susta-
tzaile horri jakinarazten zaiola. Horixe gertatzen da
kasu honetan: Fauna aloktonoari dagozkionak
antolatzeko ingurumen-baimena eman behar da
Basa Fauna eta haren Habitatak Babestu eta

Kudeatzeari buruzko martxoaren 5eko 2/1993
Foru Legeak aurreikusten duenaren babesean.
Sustatzaileak eskatzen du, eta baiezkoa edo ezez-
koa Landa Garapeneko eta Ingurumeneko Depar-
tamentuak ematen du, eta hori behar bezala jaki-
narazten zaio aipaturiko sustatzaileari, zeina baita
prozeduran “interesatu” izaera aitortzen zaion
bakarra. Baldin eta, behin baimen hori lortuta, sus-
tatzaileak jarduera sailkatu bat gauzatu behar
badu Esako arrain-haztegian, Esako Udalean
kasuko jarduera-lizentzia izapidetu beharko du.

Esako Udala ez da jarduera horren sustatzaile.

7. Bere garaian emandako informazioaren ara-
bera, kasuko enpresa salbuetsita zegoen Jarduera
Ekonomikoen gaineko Zergatik. Datu hori okerra
da, legedia gaizki interpretatzearen ondoriozkoa,
legedi hori gaur egun indargabetuta baitago.
Enpresak kasuko tasak ordaindu ditu, galderan
jasotzen den bezala.

8. Sodenako Administrazio Kontseiluko kideak
erregularki informatuta daude, haiek jakinaren gai-
nean egon beharrekoak diren eta beren onespena
nahitaezkoa duten gertakari muntadun guztiez,
Sodenaren partaidetza duten sozietateei dagokie-
nez.

9. SOCEMA gestoriak 2008ko abuztuan egin
zuen, Esako Udalean, alta-izapidea, eta sozietate-
ak 2009ko apirilean egin zuen ordainketa, udalak
horretarako eskaera egin ondoren. SOCEMA ges-
toriak ez dio inolako kopururik fakturatu Sodenari
2008 eta 2009ko ekitaldietan. Bestalde, ARPA
bulegoa ez da Sierra Nevada, S.L. arrain-haztegia-
ren ordezkaria, eta, nolanahi ere, 2008 eta 2009ko
ekitaldietan ez dio Sodenari inolako kopururik fak-
turatu aipaturiko izapideen gaineko kudeatze-lana-
rengatik.

10. Eskaturiko dokumentazioaren zenbatekoa
eta bolumena dela-eta (400 ebazpen), eta parla-
mentariek eginiko galderei idatziz erantzuteari
dagokionez Parlamentuko erregelamenduak xeda-
tuaren babesean, jakinarazten zaizu aipaturiko
ebazpenak eskueran dituzula departamentuan,
kontsultatu nahi baldin badituzu.

11. Landa Garapeneko eta Ingurumeneko
Departamentua ez da jakitun aldaketarik izan
denik erabilerarako baimenduriko espeziean.

12. Emandako baimenak ez du ezartzen zein
den erabili beharreko aleen kopurua, baizik eta
haien gutxieneko tamaina zehazten du, alde bate-
tik, eta bestetik, erabili ahal diren urmaelen kopu-
rua. Adierazi behar da ezen, erabili beharreko
aleen adinen arabera, baimendutako espazioaren

barrenean haien kopuru handiagoa edo txikiagoa
eduki daitekeela.

13. Nafarroako Gobernua 2000n gertatu zen
amuarrain-lurperaketaren jakitun da; lurperaketa
hori Esako arrain-haztegiko instalazioak uholde
baten pean geratu izanaren ondorio izan zen.
Harrezkero, eta orain arte, ez da aurkitu inolako
lixibiaturik, ez eta urek arrazoi horrengatik kalitatea
galdu dutenik ere.

14. Zehapen-eskumena, lehen une batean,
Esako Udalari berari dagokio, martxoaren 22ko
4/2005 Foru Legean ezartzen den bezala.

15. Adierazita utzi beharrekoa da askotan ger-
tatzen dela Foruzaingoaren Ingurumen Babesera-
ko Brigadak esku hartzea ingurumen-alorreko
eskumenak dauzkaten entitate publikoek hala

eskatuta; nagusiki, Landa Garapeneko eta Inguru-
meneko Departamentuak, udalek eta, oro har,
herritarrek; eta, orain arte, ez da inolako eskaera-
rik jaso, ez Ingurumen Departamentuarenik, ez eta
Esako Udalaren edo inolako herritar edo kolektibo-
renik, jarduera horri dagokionez inolako urratsik
egiteko.

Ohiko patruila-lanean ere ez da ikusi toki horre-
tan inolako gorabeherarik eragiten denik, brigadari
esku harrarazten dionik.

16. Azkeneko erabilera-baimena dagokio Ingu-
rumenaren eta Uraren zuzendari nagusiak eman-
dako urriaren 2ko 1998/2009 Ebazpenari.

Iruñean, 2010eko ekainaren 8an

Berrikuntza, Enpresa eta Enplegu kontseilaria:
José María Roig Aldasoro

Galdera, zahar-etxeetako langileen behin-behinekotasunari buruzkoa.

FORU DIPUTAZIOAREN ERANTZUNA

Ioseba Eceolaza Latorre jaunak galdera egin
du zahar-etxeetako langileen behin-behinekotasu-
nari buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 14ko
55. Nafarroako Parlamentuko Aldizkari Ofizialean.

Iruñean, 2010eko ekainaren 15ean

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako
foru parlamentari Ioseba Eceolaza Latorre jaunak
zenbait zahar-etxetako behin-behineko langileen
portzentajeari buruzko galdera egin du (PES
532/10). Hona hemen Familia, Gazteria, Kirol eta
Gizarte Gaietako kontseilariaren erantzuna:

Eceolaza jaunak duela gutxi aurkezturiko gal-
dera bati emandako erantzunean adierazi zen

moduan –galdera hartan irabazi asmorik gabeko
enpresa pribatuek kudeatzen dituzten zahar-etxe
mota desberdinetako behin-behinekotasunari
buruzko datuak eskatzen ziren, kasu hartan jabe-
tza publikoko nahiz pribatuko zaharrentzako egoi-
tzetakoak; horrenbestez, galdera honen xede
diren udalen zahar-etxeak ere sartzen ziren –,
departamentu honek ez du datu fidagarririk; izan
ere, arlo horretan sinaturiko kontratu gehienak
2009koak dira, eta, horrenbestez, oraindik ezin da
estrapolatu kontratu horietatik behin-behinekota-
sunari buruzko daturik.

Titulartasun eta kudeaketa pribatua duten
zahar-etxeei dagokienez, haiek aipatzen baitira
zure galderaren bigarren zatian, esan behar dugu
departamentu honek –agerikoa denez, izaera era-
bat pribatua baitute–, ez duela daturik jarduera
horien behin-behinekotasunari buruz.

Iruñean, 2010eko ekainaren 11n

Familia, Gazteria, Kirol eta Gizarte Gaietako
kontseilaria: María Isabel García Malo



Galdera, Pirinioen Garapenerako Plan Estrategikoaren baitan turismoa-

ren sektorea sustatze eta dibertsifikatze aldera eginiko jarduketei

buruzkoa.

FORU DIPUTAZIOAREN ERANTZUNA

Patxi Telletxea Ezkurra jaunak galdera egin du
Pirinioen Garapenerako Plan Estrategikoaren bai-
tan turismoaren sektorea sustatze eta dibertsifika-
tze aldera eginiko jarduketei buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 21eko
58. Nafarroako Parlamentuko Aldizkari Ofizialean.

Iruñean, 2010eko ekainaren 15ean

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako
foru parlamentari Patxi Telletxea Ezkurra jaunak
galdera egin du Pirinioetako Plan Estrategikoari
buruz (PES 541). Hona Vianako Printzea Erakun-
dea-Kultura eta Turismo Departamentuko kontsei-
lariaren erantzuna:

Pirinioetako Plan Estrategikoa hiru ardatzetan
egituratzen da, eta ardatz horiek zenbait neurritan
gauzatzen dira.

Bigarren ardatzean –Jarduera ekonomikoaren
sustapena eta dibertsifikazioa– bada neurri bat,
seigarrena, sektore turistikoaren sustapena eta
dibertsifikazioa izenekoa, ondoko ezaugarriak
dituena:

Helburua: neurri horren garapena Pirinioen
Garapenerako Plan Estrategikoaren ondoko hel-
buruekin lotzen da.

8. helburua: Jarduera turistikoaren eta aisiaren
sustapena eta dibertsifikazioa.

Deskripzioa: jarduera eta produktu turistiko
berriak sustatzeko ahalegina, Nafarroako Gober-
nuko Kultura eta Turismo Departamentuaren bes-
telako plan eta programekin koordinatuta. Ondoko
jarduketak hartuko ditu:

– Finkatuta dauden produktu turistikoak susta-
tu eta garatzea.

– Produktu turistiko berriak sortzea.

– Turismo era berriak balioan jarri eta susta-
tzea, eta horiek kudeatzeko prestakuntza ematea.

Neurri hori, Produktu Turistikoen Antolamendu-
rako eta Garapenerako Zerbitzuari dagokionez, bi
jarduketatan gauzatzen da: 6.1 jarduketa, finkatuta
dauden produktu turistikoak sustatu eta garatzeari
buruzkoa, eta 6.2 jarduketa, produktu turistiko
berriak sortzeari buruzkoa.

2007. urtea

2. ardatza. 6. neurria: sektore turistikoaren sus-
tapena eta dibertsifikazioa

2. ardatza. 6. neurria. 6.1 jarduketa: finkatuta
dauden produktu turistikoak sustatu eta garatzea

Deskripzioa: Jarduketak eragina du jarduera
turistikoaren garapenean, eskualdearen etorkizu-
neko garapenaren euskarrietako bat baita, bai eta
ingurumen- eta ekoizpen- baliabideak eta baliabi-
de naturalak balioztatzearekin eta aprobetxatzea-
rekin zerikusia duten estrategien zati handi batean
ere, finkatutako produktuen kasuan –landetxeak,
Donejakue Bidea, ostalaritza eta jatetxeak– jada
urratutako bidearen haritik.

Gauzatutako ekintzak: Ekitaldian zehar amaitu
ziren Urraulgoitiko Santa Fe hotela eraikitzeko
lanak (135.557). Landetxeak bultzatzeari buruzko
helburuak bete ziren, Q kalitate zigiluari dagokio-
nez (239.160), eta jatetxe-eskaintza hobetzeko
helburuak betetzetik gertu egon ziren (76.176).

Betetako aurrekontua: 450.893,66 euro (%
51,07)

2. ardatza. 6. neurria. 6.2 jarduketa: produktu
turistiko berriak sortzea

Deskripzioa: Neurriak eragina du aipatu turis-
mo-jardueraren garapenean, bai azpi-ustiatuta
dauden produktu turistikoei dagokienez, bai nola-
baiteko garapen-maila duten produktuak izanda
ere, etorkizunera begira gaur egun baino indar
handiagoa dutenei dagokienez. Produktu horien
artean –naturarekin eta ingurumenarekin loturiko
turismoa, aisialdikoa eta abenturakoa, kultur turis-
moa eta abar–, tokiko ekimenetik sorturiko proiek-
tu zehatzak bultzatu nahi dira, eskualde horretako
balioak eta balizko baliabideak indartu eta berres-
kuratuko dituztenak.

Gauzatutako ekintzak: Cederna-Garalur-ek
kudeatzen duen Nafarroako Mendialdea Dinami-
zatzeko Plana aurreikusitakoaren arabera ari da

betetzen. Plan horretan jasotzen da, neurri honi
dagokionez, Luzaideko aterpetxeko jarduketa
(46.215) eta Orbaran aisialdirako gune bat eta
ibai-igerileku bat egitea (9.520). Oroimenaren
Museoa edo Erronkariko Museoa (10.750). Erron-
kariko turismo-gunearen aurreproiektua eta bide-
ragarritasun plana egin dira (39.150), bai eta
Erronkariko abelbidearen proiektua ere (27.000).
Abaurregaineko Hilarrien Lorategia (181.015) eta
Eugiko Urtegiaren inguruko oinezkoentzako bidea
(46.243).

Bestalde, Iratiko Oihaneko Erabilera, Kudeake-
ta eta Ustiapen Plana (60.000) garapen-fasean
dago, Orbaitzetako Arma Fabrikako guneko fabri-
karen hondarrak eta jauregia zaharberritzeko
azterlanak egiten ari baitira. Eta, horretaz gain, Ira-
tiri buruzko hitzarmenaren bidez (140.000) ordain-
du ziren Pikatuan, Irabiako urtegian eta Azpegin
aurreikusitako aparkalekua eta behatokiak.

Betetako aurrekontua: 559.893,13 euro (%
119,18)

2. ardatza. 6. neurria. 6.3 jarduketa: turismo era
berriak balioan jarri eta sustatzea, eta horiek
kudeatzeko prestakuntza ematea.

Deskripzioa: Jarduketa horrek eragina du baliz-
ko baliabideen aprobetxamenduaren hobekuntzan
eta baliabide horien balioztatzean eta sustapene-
an, honakoen bidez: etorkizunean eskualdeko
eskaintza turistikoaren sareetan, modu nagusian
edo osagarrian, sar daitezkeen turismo-modalita-
teen bidez.

Gauzatutako ekintzak: 2008ko turismo-marketi-
neko plan operazionalak kontuan hartu zituen,
bere programa guztietan, Nafarroako Pirinioetako
haranetako produktu eta eskaintza turistikoak.

Turismoa sustatzeko azoka eta erakusketetara
joatea. Prentsaren, preskriptoreen eta bitartekari-
tza turistikoaren alorreko ekintzak, publizitate kan-
painak, turismoa sustatzeko ekintzak merkatuetan
eta Nafarroako Pirinioetarako espresuki sorturiko
promozio-euskarriak (webgunea eta argitalpen
turistikoak).

Betetako aurrekontua: 1.005.040,00 (% 502,52)

2008. urtean

2. ardatza. 6. neurria. sektore turistikoaren sus-
tapen eta dibertsifikazioa

2. ardatza. 6. neurria. 6.1 jarduketa: finkatuta
dauden produktu turistikoak sustatu eta garatzea

Gauzatutako ekintzak:

Kultura eta Turismo Departamentuak laguntzen
du turismoaren irudi orokorra hobetzen, landa

turismoaren eta jatetxe-eskaintzaren garapenaren
bidez. Halaber, sustatzen du sektore osoaren kali-
tatea hobetzea. Alde batetik, sustatzen du estable-
zimendu turistikoetan Q turismo-kalitatearen zigi-
lua ezartzea, eta, bestetik, helmugaren irudi
orokorrean eragina duten arren kalitate zigilurik ez
daukaten Nafarroako Mendialdeko gainerako esta-
blezimenduetan, sustatzen du praktika egokien
gidak ezartzea. Alor horietako dirulaguntzetarako
kontusailak zuzenduta daude, nagusiki, turismoa-
ren arloko enpresa txiki eta ertainei; zehazki, Q
turismo-kalitatearen zigilua egiaztatu eta manten-
tzekoak direnek lehen aldiz aintzat hartu dituzte
2008an markaren erabilerari eta atxikipenari eta
laguntza teknikoari buruzko alderdiak, eta, horre-
taz gain, marka berritzeko laguntzak handitu dira.
Era berean, 2008 dirulaguntzetarako lerroek kon-
tuan hartu dituzte jada existitzen diren establezi-
menduak zaharberritzeko proiektuak.

Pirinioei emandako dirulaguntzen zenbateko
osoa 289.096,07 eurokoa da.

2008an, Kultura eta Turismo Departamentua-
ren Donejakue Bideko Plan Bereziaren esparruan,
Donejakue Bidea egokitu eta seinaleztatzeko ekin-
tzak gauzatu dira. 2008an betetako aurrekontua
75.000 eurokoa izan da.

2008an betetako aurrekontua: 364.096,07 euro

6. neurria. 6.2 jarduketa: produktu turistiko
berriak sortzea

Gauzatutako ekintzak:

Toki entitateei eta partzuergo turistikoei zuzen-
dutako dirulaguntzen deialdi baten esparruan,
2008an zenbait proiektu idatzi ziren, zeinak,
aurreikusitakoaren arabera, hurrengo urteetan
gauzatuko baitira: Ezkarozeko errota bat hotel
bihurtzeko proiektua (64.795), Otsagabiko kanpa-
lekua birmoldatzeko (27.000) eta haren inguruan
jarduera osagarriak eskaintzeko azterlana, Soro-
gaingo aterpetxea hobetzeko proiektua (36.000),
Abodiko harrera- eta turismo-etxea (27.000), eta
Donejakue Bideko Arnegi-Luzaide zatia sendotze-
ko proiektua (14.410), horiek guztiak Pirinioetako
toki desberdinetan baitaude.

Deialdi horren beraren bidez diruz lagundu dira
2008 eta 2009 bitartean amaituko diren zenbait
proiektu, hala nola Erronkariko abelbideko mendi-
ko bizikletetarako ibilbidea(25.200), Garatxandiko
parkeko anfiteatroa (68.945), Oroz-Betelurako
taberna-jatetxe proiektua (180.900) eta Azparren-
go aterpetxearen proiektua (40.200). Halaber,
Cederna-Garalur-en Nafarroako Mendialdea Dina-
mizatzeko Planaren barruan, dirulaguntza eman
da Luzaiden beste bi ibilbide egiteko (63.520) eta

Eugiko Erreferentzia Historikoaren Zentroa egiteko
(107.000).

2008an betetako aurrekontua: 654.000.370
euro

6. neurria. 6.3 jarduketa: turismo era berriak
balioan jarri eta sustatzea, eta horiek kudeatzeko
prestakuntza ematea.

Gauzatutako ekintzak:

Lehenik eta behin, Nafarroako Pirinioetako
eskaintza turistikoa ezagutarazi zen nazioarteko
19 aurkezpenetan eta 16 aurkezpen nazionaletan.
Aurkezpen horiek egin ziren Nafarroarentzat gaur
egun merkatuak diren edo etorkizunean izan dai-
tezkeen tokietan: Euskadi, Katalunia, Madril,
Valentziako Erkidegoa, Murtzia, Andaluzia, Gazte-
la eta Leon, Aragoi, Frantzia, Alemania, Britainia
Handia, Italia, Herbehereak eta abar. Halaber, egin
dira publizitate kanpainak, nazionalak eta nazioar-
tekoak, prentsarako aurkezpenak, eragile turistiko-
ekiko kontratazio-foroak, Pirinioetako eskaintza
turistikoa merkaturatzeko laguntza-kanpainak eta
abar.

Informazio eta sustapen turistikorako euskarri
guztietan agertzen dira Pirinioetako produktu turis-
tikoak, eta eskualde hori nabarmendu egiten da
www.turismonavarra.es webgunean, bai eta Nafa-
rroako argitalpen turistikoen eskaintzan ere. Erron-
kari, Otsagabia eta Orreagako turismo bulegoak
Nafarroako Gobernuaren Informazio Turistikorako
Sareko kide dira. Turismoaren sustapenerako
laguntzen deialdian sartu dira elkarteek, toki enti-
tateek eta turismo partzuergoek egindako jardue-
rak.

Bestalde, 2008ko Turismoaren arloko Presta-
kuntza Planaren barruan, berariazko esparruetako
hiru ikastaro antolatu ziren: horietako bi Izizen
–Internet bidezko merkaturatzea, sakontze ikasta-
roa eta Landetxeak Sustatzeko eta Merkaturatze-
ko Jardunaldiak–, eta bat Izaban –“Q” Kalitate
Turistikoaren Kudeaketa eta Ingurumen Kalitatea–.

2009Aan betetako aurrekontua: 1.238.070 euro
(+ % 510)

2009. urtea

2. ardatza. 6. neurria. sektore turistikoaren sus-
tapen eta dibertsifikazioa.

2. ardatza. 6. neurria. 6.1 jarduketa: finkatuta
dauden produktu turistikoak sustatu eta garatzea

Gauzatutako ekintzak:

Kultura eta Turismo Departamentuak, enpresen
sektorearen laguntzaz, eskualdearen irudi oroko-
rra hobetzen lagundu nahi du, landa turismoaren

eta jatetxe-eskaintzaren garapenaren bidez. Hala-
ber, sustatzen du sektore osoaren kalitatea hobe-
tzea. Alde batetik, sustatzen du establezimendu
turistikoetan Q turismo-kalitatearen zigilua ezar-
tzea, eta, bestetik, helmugaren irudi orokorrean
eragina duten arren kalitate zigilurik ez daukaten
Nafarroako Mendialdeko gainerako establezimen-
duetan, sustatzen du praktika egokien gidak ezar-
tzea. Alor horietako dirulaguntzetarako kontusailak
zuzenduta daude, nagusiki, turismoaren arloko
enpresa txiki eta ertainei. 2009an, Pirinioei eman-
dako dirulaguntzen zenbateko osoa 158.125 euro-
koa da.

Donejakue Bideko Plan Bereziaren esparruan,
2009an betetako aurrekontua 500.000 eurokoa
izan da. Jatetxeen eskaintza hobetzeko dirulagun-
tzek 35.514 euro egin zuten 2009an.

2009an betetako aurrekontua: 693.639 euro

6. neurria. 6.2 jarduketa: produktu turistiko
berriak garatzea.

Gauzatutako ekintzak

Zenbait proiekturen idazketa amaitu da eta
azpiegitura turistikoetan zenbait lan egin dira:
Luzaideko ibilbideak egokitzea (15018 euro),
Erronkariko bizikletetarako ibilbidea (16.800 euro),
Sorogaingo aterpetxea (173.550 euro), Izabako
Garatxandi anfiteatroa (45.963 euro), Oroz-Betelu-
ko taberna-jatetxea (120.600 euro) eta Azparrengo
aterpetxea (26.800 euro). Horretaz gain, Luzaide-
ko bisitarien zentroa egiteko proiektua idatzi da
(16.013 euro).

. Proiektu zehatzei dagokienez, nabarmentze-
koa da Iratiko jarduketen lehen fasea bete dela
(Arma Fabrika, Aribeko garaia eta Iratiko Etxeak
(126.000 euro).

2009an betetako aurrekontua: 542.034 EURO

6. neurria. 6.3 jarduketa: turismo era berriak
balioan jarri eta sustatzea, eta horiek kudeatzeko
prestakuntza ematea.

Gauzatutako ekintzak 

Eskaintza eta produktu turistikoak Nafarroaren-
tzat gaur egun merkatuak diren edo etorkizunean
izan daitezkeen 33 tokitan aurkeztu ziren: Euskadi,
Katalunia, Madril, Valentziako Erkidegoa, Murtzia,
Andaluzia, Gaztela eta Leon, Aragoi, Frantzia, Ale-
mania, Britainia Handia, Italia, Herbehereak eta
abar. Halaber, egin dira publizitate kanpainak,
nazionalak eta nazioartekoak, prentsarako aurkez-
penak, eragile turistikoekiko kontratazio-foroak,
Pirinioetako eskaintza turistikoa merkaturatzeko
laguntza-kanpainak eta abar.

Informazio eta sustapen turistikorako euskarri
guztietan agertzen dira Pirinioetako produktu turis-
tikoak, eta eskualde hori nabarmendu egiten da
www.turismonavarra.es webgunean, bai eta Nafa-
rroako argitalpen turistikoen eskaintzan ere. Erron-
kari, Otsagabia eta Orreagako turismo bulegoak
Nafarroako Gobernuaren Informazio Turistikorako
Sareko kide dira. Turismoaren sustapenerako
laguntzen deialdian sartu dira elkarteek, toki enti-
tateek eta turismo partzuergoek egindako jardue-
rak.

2009an betetako aurrekontua: 1.238.070 euro
(+ % 510)

Hori igortzen dizut Nafarroako Parlamentuko
Erregelamenduaren 14. artikuluan xedatutakoa
betetzeko.

Iruñean, 2010eko ekainaren 11n

ianako Printzea Erakundea-Kultura eta Turismo
Departamentuko kontseilaria: Juan Ramón Corpas
Mauleón

Galdera, Gastu Publikoa Kontrolatzeko Plana inplementatzeak Nafarroa-

ko Gobernuko departamentuetan izanen dituen ondorioei buruzkoa.

FORU DIPUTAZIOAREN ERANTZUNA

Maiorga Ramírez Erro jaunak galdera egin du
Gastu Publikoa Kontrolatzeko Plana inplementa-
tzeak Nafarroako Gobernuko departamentuetan
izanen dituen ondorioei buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko apirilaren 16ko 39.
Nafarroako Parlamentuko Aldizkari Ofizialean.

Iruñean, 2010eko ekainaren 18an

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako
foru parlamentari Maiorga Ramírez Erro jaunak
galdera egin du –PES 453– jakiteko gasturako aldi
baterako erreserbak zein kontusailetan izanen
duen eragina. Galdera horri erantzunez, esan
behar dut informazio hori ekitaldiaren amaieran
soilik ezagutuko dugula; izan ere, 2010eko aurre-
kontuaren bilakaeraren arabera, aurrekontu-bete-
tzearen kudeaketa irekita dago.

Iruñean, 2010eko ekainaren 14an

Bigarren lehendakariorde eta Ekonomia eta
Ogasuneko kontseilaria: Álvaro Miranda Simavilla

Galdera, Arrúbalen eta Los Arcosen arteko eta Iguzkitzaren eta Murieta-

ren arteko linea elektrikoei buruzkoa.

FORU DIPUTAZIOAREN ERANTZUNA

Aitor Etxarri Pellejero jaunak galdera egin du
Arrúbalen eta Los Arcosen arteko eta Iguzkitzaren
eta Murietaren arteko linea elektrikoei buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko ekainaren 4ko 63.
Nafarroako Parlamentuko Aldizkari Ofizialean.

Iruñean, 2010eko ekainaren 18an

Lehendakaria: Elena Torres Miranda

ERANTZUNA

Nafarroa Bai parlamentu-taldeko foru-parla-
mentari Aitor Etxarri Pellejero jaunak informazioa
eskatu du Arrúbal-Los Arcos eta Iguzkitza-Murieta
tarteetako 66 kV-ko bi linea elektrikoei buruz, zei-
nak Cordovilla-Recajo sarearekin uztartzen baitira.
(PES-544/10). Hona hemen Berrikuntza, Enpresa
eta Enplegu kontseilariaren erantzuna:

Galderak jasotzen ditu zehaztu beharreko zen-
bait baieztapen. Lehenik eta behin, aipatutako bi
jarduketek dute 66 kV-ko potentzia. Beraz, biak
dira banaketa elektrikorako lineak, hau da, siste-
ma elektrikoaren azken kate-maila, argia kontsu-
mo-guneetara irits dadin.

Hala, aipaturikoak bezalako bi jarduera zeha-
tzek, garrantzitsuak izanda ere, ezin dute hornike-
ta elektrikoa ziurtatu Lizarrako Merindade osora-
ko. Helburu hori lor tuko da Deikaztelun edo
inguruan azpiestazio elektriko bat jartzen denean,
zeina 400 kV-ko goi tentsioko garraio-linea batek
elikatuko baitu. Azpiestazio horrek ezinbestean
egon beharko du konektaturik jada jardunean

dagoen garraio-sarearekin edota, aurreikuspenen
arabera, Nafarroan garatuko denarekin.

1- Arrúbal –Los Arcos 66 kV-ko linea elektrikoa:

Iberdrola DESAU-k “Sequero-Los Arcos 66 kV-
ko linea” deiturikoa da eta probintzia artekoa da.
Hain zuzen, Errioxako “El Sequero” 220/66 kV-ko
azpiestaziotik Los Arcoseko Cordobilla-Recajo ize-
neko linearen 05.05. zenbakiko euskarri berrira
doa.

Probintzien arteko lineak kasuko probintzietako
gobernu ordezkaritzen industria arloek izapidetzen
dituzte. Kasu honetan, linea banatu egin da, bi
zatitan izapidetze aldera: bata, probintzia artekoa,
Errioxako “El Sequero” 220/66 kV-ko azpiestaziotik
00.17. zenbakiko euskarrira doana, zeinak Estatu-
ak izapidetzen baitu Nafarroako eta Errioxako
industria arloen bidez, eta, bestea, oso-osorik
Nafarroan dagoena, 00.17. zenbakiko euskarritik
Los Arcoseko Cordobilla-Recajo izeneko linearen
05.05. zenbakiko euskarri berrira doa.

Nafarroan izapidetzen ari den zatia egiten
hasita dago eta jada beharrezkoa den materiala
bildu da. Aurreikuspenen arabera, 2011ko udabe-
rrian amaituko da.

2- Cordobilla-Recajo 66 kV-ko linea elektrikoa:

Iberdrola DESAU-k “66 kV-ko zirkuitu bikoitza,
«STR Murieta» elikatzekoa” deiturikoa da, eta
Iguzkitza, Villamayor, Abaigar eta Murieta udal
dermioetatik igarotzen da. Linea hori amaituta
dago jada.

Iruñean, 2010eko ekainaren 18an

Berrikuntza, Enpresa eta Enplegu kontseilaria:
José María Roig Aldasoro

24

Galdera, Toki Administrazioko Departamentuan Administrazioak herrita-

rrei ematen dizkien zerbitzu publikoetako langileen eta baliabideen

kudeaketari buruzkoa.

FORU DIPUTAZIOAREN ERANTZUNA

Amanda Acedo Suberbiola andreak galdera
egin du Toki Administrazioko Departamentuan
Administrazioak herritarrei ematen dizkien zerbitzu
publikoetako langileen eta baliabideen kudeaketari
buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko ekainaren 14ko
67. Nafarroako Parlamentuko Aldizkari Ofizialean.

Iruñean, 2010eko ekainaren 18an

Lehendakaria: Elena Torres Miranda

ERANTZUNA

Socialistas del Parlamento de Navarra parla-
mentu-taldeko foru parlamentari Amanda Acedo
Suberbiola andreak galdera egin du, herritarrei
ematen zaizkien zerbitzu publikoetako langileen
eta baliabideen kudeaketari buruzkoa. Hona Toki
Administrazioko kontseilariak emandako erantzu-
na:

Departamentu honetan ez dago langilerik
Socialistas del Parlamento de Navarra parlamen-
tu-taldeak egindako galderan agertzen den egoe-
ran dagoenik.

Iruñean, 2010eko ekainaren 18an

Toki Administrazioko kontseilaria: Amelia Sala-
nueva Murguialday

Galdera, Lurraldearen Antolamendu eta Etxebizitza Departamentuan

Administrazioak herritarrei ematen dizkien zerbitzu publikoetako lan-

gileen eta baliabideen kudeaketari buruzkoa.

FORU DIPUTAZIOAREN ERANTZUNA

Amanda Acedo Suberbiola andreak galdera
egin du Lurraldearen Antolamendu eta Etxebizitza
Departamentuan Administrazioak herritarrei ema-
ten dizkien zerbitzu publikoetako langileen eta
baliabideen kudeaketari buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko ekainaren 14ko
67. Nafarroako Parlamentuko Aldizkari Ofizialean.

Iruñean, 2010eko ekainaren 18an

Lehendakaria: Elena Torres Miranda

ERANTZUNA

Socialistas del Parlamento de Navarra parla-
mentu-taldeko foru parlamentari Amanda Acedo
Suberbiola andreak galdera egin du, herritarrei
ematen zaizkien zerbitzu publikoetako langileen

eta baliabideen kudeaketari buruz. Hona Lurralde-
aren Antolamendu eta Etxebizitza kontseilariak
emandako erantzuna:

1.- Zenbat langilek daukate kokaleku fisikoa
departamentuan, edozein motatako kontratu-
harremana dutela ere, lanekoa edo ez,  Nafarroa-
ko Foru Komunitateko Administrazioaren mendeko
enpresa publiko edo erakundeekin?

Lau dira enpresa publikoei eskatutako zerbitzu-
ak ematen dituzten langileak. Batzuetan departa-
mentuan egoten dira, eta beste batzuetan, berriz,
beren enpresetan.

2.- Zer baliabide material jartzen dira langile
horien eskura eta norenak dira erabiltzen dituzten
baliabideak?

Informatikako hardwarea eta softwarearen zati
bat beren enpresena da. Nafarroako Gobernua-
ren tokiko sarea eta komunikabideak erabiltzen
dituzte.

3.- Herritarrak artatzen al dituzte zerbitzuren
bat emateko? Hala bada, zer zerbitzu? Ez badute
halakorik egiten, zer lan egiten dute eta noren
menpe daude funtzional eta organikoki?

Orokorrean, ez dituzte herritarrak artatzen.
Ikuspegi horretatik, ez dute harremanik, aztertzen
dituzten espedienteak idatzi dituzten teknikariekin
baizik. Haiek egiten duten lana, oinarrian, txosten-
proposamenen zirriborroak prestatzean datza,
ondoko gaien inguruan:

– Lurzoru ez-urbanizagarrietako baimenei
buruzko espedienteak eta ikuskapenak.

– Aldaketa xehakatuak eta udaletako hirigintza
planeamenduko garapen-tresnak.

Bakoitza bere enpresaren menpe dago organi-
koki eta funtzionalki.

4.- Halako zenbat lanpostu daude eta zer pres-
takuntza dute?

Lehen galderaren erantzunean adierazten den
bezala, lau lanpostu daude zerbitzu horiei atxikiak.
Guztiak goi mailako tituludunen lanpostuak dira (bi
arkitekto eta bi biologo).

Hori jakinarazten dizut Nafarroako Parlamentu-
ko Erregelamenduaren 186. artikuluan eta hurren-
goetan xedatutakoa betetzeko.

Iruñean, 2010eko ekainaren 18an

Lurraldearen Antolamendu eta Etxebizitza kon-
tseilaria: Amelia Salanueva Murguialday

Galdera, Nafarroan paratutako haize-energiako eremu esperimentalei

buruzkoa.

FORU DIPUTAZIOAREN ERANTZUNA

Aitor Etxarri Pellejero jaunak galdera egin du
Nafarroan paratutako haize-energiako eremu
esperimentalei buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko maiatzaren 28ko
60. Nafarroako Parlamentuko Aldizkari Ofizialean.

Iruñean, 2010eko ekainaren 21ean

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako
foru parlamentari Aitor Etxarri Pellejero jaunak
informazioa eskatu du Nafarroan paraturiko haize-
energiako eremu esperimentalei buruz (PES-
542/10). Hona Berrikuntza, Enpresa eta Enplegu
kontseilariaren erantzuna:

1.- Zenbat dira, gaur egun, Nafarroan paraturi-
ko haize-energiako eremu esperimentalak? 

Nafarroan paraturiko haize-energiako eremu
esperimentalak enpresek Nafarroan dituzten insta-
lazioak dira, aerosorgailuak proiektatu, diseinatu
eta fabrikatzeko.

– Accionak lau I+G parke ditu, 12,9 MW-ko
potentzia dutenak.

– M. Torresek sei I+G parke ditu, 30,52 MW-ko
potentzia dutenak.

– Gamesak ez dauka I+G parkerik.

– CENER-ek aerosorgailuen ziurtapenak ema-
teko laborategi bat dauka, bai eta parke esperi-
mental bat Alaitzen ere, eraikitzeko azken fasean
dagoena.

2.- Zenbat dira paratzeko zain dauden proiek-
tuak?

CENER enpresa Alaitzen egiten ari den parke
esperimentala azken eraikuntza-fasean dago.
Bestalde, Acciona enpresak hiru ditu, Alaitzen,
Barasoainen eta Faltzesen.

3.- Nafarroako Gobernuak, bidezkoak diren
baimen guztiekin batera, ingurumen ukipenetara-
ko baimena eman behar al die bere bulegoetan
aurkezten diren proiektu guztiei?

Galderan bi gauza nahasten dira: alde batetik,
enpresek proiektuak aurkezteko prozesua, zeina
enpresen askatasunaren menpe baitago; eta, bes-
tetik, aurkezturiko proiektu horiek, kasua bada,
jaso dezaketen baimena. Horretarako, ezinbeste-
an bete beharko dute alor hori arautzen duen
legeria, bai autonomia erkidegokoa bai nazionala.

26

Proiektu bakoitza aztertu ondoren, ingurume-
naren gaineko eraginaren ebaluazioa eginen da.

4. eta 6.- Haize-energiako eremu esperimenta-
len proiektuak sartzen al dira I+G+B programaren
batean?

Teknologoek egiaztatu nahi dute diseinatu eta
fabrikatu duten I+G makina berriak betetzen ditue-
la aurreikusitako parametroak energia elektrikoa
sortzeari dagokionez; horretarako, beharrezkoa da
proba errealak egitea landa eremuetan.

Prototipoa modu egokian garatze aldera aipatu
parke esperimentalean probak egiteko kostuak
I+G+B proiektuaren kostutzat hartuko lirateke.

5.- Kontuan hartuta gaur egun Nafarroako toki-
rik egokienetan badaudela parke eolikoak, zein
eskualde, eremu edo ingurutan ari dira paratzen
haize-energiako eremu esperimentalen proiektu-
ak?

Enpresek proposatzen dituzten parke eolikoak
jartzen dira, a priori, alor horretan indarrean dago-

en legeriak jasotako murrizketak ez dituzten tokie-
tan. Halaber, beharrezkoa da toki horietan haize
nahikoa izatea.

7.- Proiektu horiek ordezkatuko dituzte gaur
egungo parke eolikoak?

Hori zaila da, parke esperimentaletan jar daite-
keen unitate kopurua mugatua baita. Izaera espe-
rimentalaren beraren eraginez, zenbait aldaketa
egin behar izaten dira makina egoki eta lehiakorra
lortu arte, eta proiektu guztiak ez dira izanen bide-
ragarriak.

8.- Zer egiten da ekoizturiko energiarekin? 

I+G makinek sorturiko energia banaketa- edo
garraio-sarera konektatzen da, kontsumitu ahal
izateko.

Iruñean, 2010eko ekainaren 18an

Berrikuntza, Enpresa eta Enplegu kontseilaria:
José María Roig Aldasoro

Galdera, eguzki-energia fotovoltaikoa eta energia eolikoa bultzatzeko eta

sustatzeko neurriei buruzkoa.

FORU DIPUTAZIOAREN ERANTZUNA

Aitor Etxarri Pellejero jaunak galdera egin du
eguzki-energia fotovoltaikoa eta energia eolikoa
bultzatzeko eta sustatzeko neurriei buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko ekainaren 4ko 63.
Nafarroako Parlamentuko Aldizkari Ofizialean.

Iruñean, 2010eko ekainaren 21ean

Lehendakaria: Elena Torres Miranda

Landa Garapeneko eta Ingurumeneko 

kontseilariaren erantzuna

Nafarroa Bai parlamentu-taldeko foru parla-
mentari Aitor Etxarri Pellejerok galdera egin du
eguzki-energia fotovoltaikoa eta energia eolikoa
bultzatzeko eta sustatzeko neurriei buruz (PES-
548). Hona hemen Landa Garapeneko eta Inguru-
meneko kontseilariaren erantzuna:

Nafarroako Gobernuko Berrikuntza, Enpresa
eta Enplegu Departamentua da energiaren arloan
eskumenak dauzkana.

Hori jakinarazten dut, Parlamentuko Erregela-
menduaren 192. artikuluan xedatutakoa betez.

Iruñean, 2010eko ekainaren 18an

Landa Garapeneko eta Ingurumeneko kontsei-
laria: Begoña Sanzberro Iturriria

Berrikuntza, Enpresa eta Enplegu 

kontseilariaren erantzuna

Nafarroa Bai parlamentu-taldeari atxikitako
foru parlamentari Aitor Etxarri Pellejero jaunak
informazioa eskatu du, jakiteko Nafarroako Gober-
nuak zer neurri hartu behar dituen eguzki-energia
fotovoltaikoko eta energia eolikoko instalazio txiki-
ak bultzatzeko eta sustatzeko Nafarroako Foru
Komunitateko etxebizitza familiabakarretan, jabe-
en komunitateetan, industrialdeetan eta abeltzain-
tzako ustiategietan (PES-548/10). Hona hemen



Berrikuntza, Enpresa eta Enplegu kontseilariaren
erantzuna:

1. DIRULAGUNTZETARAKO KONTUSAILAK

Nafarroako Gobernuak hamar ur te baino
gehiago daramatza eguzki-energia fotovoltaikoko
eta energia eolikoko instalazio txikiak sustatzen
dirulaguntzen deialdien bidez. Dirulaguntza horien
onuradunak partikularrak, enpresak eta toki entita-
teak izan daitezke.

Hona hemen gaur egun indarrean daudenak:

1. 140/2010 Foru Agindua, apirilaren 29koa,
Berrikuntza, Enpresa eta Enpleguko kontseilariak
emana, enpresa inbertsiorako laguntzen esparru-
an energia berriztagarrien iturriak aprobetxatzeko
dirulaguntza jaso dezaketen jarduerak zehazten
dituena. Jarduera horien artean daude eguzki-
energia fotovoltaikoko eta energia eolikoko instala-
zio txikiak.

• Eguzki erradiaziotik abiaturik energia elektri-
koa ekoiztea, teknologia fotovoltaikoaren bidez,
100 kW-eko potentzia gainditzen ez duten instala-
zioekin, toki hauetan kokaturik badaude:

Eraikin finko eta itxietako teilatu eta fatxadetan,
baldin eta material sendoen bidez eginak badaude
eta etxebizitza, zerbitzu, merkataritza edo industri-
arako erabiltzen badira, nekazaritza eta abeltzain-
tza sektorekoak barne.

Edo eusteko egitura finkoetan kokaturiko insta-
lazioak, aparkalekuak estaltzeko edo itzala emate-
ko erabiltzen badira, bi kasuetan lehenagoko era-
bileraren batean eta hiri katastroko erreferentzia
duen lurzati batean kokaturik badaude.

• Banaka edo batera 100 kW-eko potentzia
gainditzen ez duten aerosorgailuen bidez energia
elektrikoa ekoiztea.

Instalazio horiek toki hauetan kokaturik egon
beharko dute:

Eraikin finko eta itxietako teilatuetan, baldin eta
material sendoen bidez eginak badaude eta etxe-
bizitza, zerbitzu, merkataritza edo industriarako
erabiltzen badira, nekazaritza eta abeltzaintza
sektorekoak barne.

Edo, bestela, eraikuntza horietatik gehienez 30
metrora kokatutako zutabe edo dorreetan.

Halako instalazioak jartzeko dirulaguntzen zen-
batekoak ondoko arauetan ezartzen dira: Enpresei
inbertsiorako emanen zaizkien laguntzen araubi-
dea ezartzen duen Berrikuntza, Enpresa eta
Enpleguko kontseilar iaren azaroaren 10eko
488/2009 Foru Aginduan eta Enpresei inbertsiora-
ko laguntzak emateko oinarri arautzaileak onesten

dituen Enpresako zuzendari nagusiaren azaroaren
11ko 2603/2009 Ebazpenean.

2. Aurreikusitakoaren arabera, ekainaren erdial-
dera argitaratuko da NAOn 1355/2010 Ebazpena,
maiatzaren 19koa, Enpresako zuzendari nagusiak
emana, energia berriztagarriak aprobetxatzeko
instalazioetarako diru-laguntzen 2010eko deialdia
onesten duena. IDAE hitzarmena. Deialdi hori da,
duela hamar urte baino gehiago hasita, urtero egi-
ten den deialdi-sortaren jarraipena.

Deialdi horretan ezarritako dirulaguntzaren
zenbatekoa ondokoa da:

Eguzki-energia fotovoltaiko isolatua % 20

Energia eoliko isolatua % 30

Sareari loturiko eguzki-energia fotovoltaikoa % 10

Sareari loturiko energia eolikoa % 30

140/2010 Foru Agindua enpresa-inbertsioetara
bideratuta dago, eta, aldiz, 1355/2010 Ebazpena
autokontsumoko instalazioetara edo erakusteko
helburua dutenetara (diruz lagundu beharreko
inbertsioaren bolumenari gehieneko muga ezar-
tzen baitzaio).

2. PRESTAKUNTZA

Imarkoainen dagoen Energia berriztagarrien
arloko prestakuntzarako zentro nazionalean
(CENIFER), aldian behin ikastaroak eskaintzen
dira, energia berriztagarrien instalazioak diseinatu,
instalatu eta mantentzeari buruz, eta horietan sar-
tzen dira eguzki-energia fotovoltaikoko eta energia
eolikoko instalazio txikiak. Mota askotako ikastaro-
ak eskaintzen dira: langabeentzat, etengabeko
prestakuntza, lanbide heziketa eta abar.

3. IKERKETA, ZABALKUNTZA ETA ERAKUS-
TEA

Ikerketari dagokionez, Berrikuntza, Enpresa
eta Enplegu Departamentuak mikrosareen proiek-
tu bat finantzatzen du. Proiektu horretan, zeinetan
NUPek eta CENERek hartzen baitute parte, azter-
tzen da kontsumogune txikiek beren burua horni-
tzeko duten ahalmena, eta horniketa horretan
nabarmentzen dira  eguzki-energia fotovoltaikoko
eta energia eolikoko instalazio txikiak.

Halaber, zabalkuntza eta kontzientziaziorako
ekintzak egiten dira; esaterako, duela gutxi aeros-
orgailu txiki bat jarri dute Berrikuntza, Enpresa eta
Enplegu Departamentuaren egoitzan.

4. ETORKIZUNEKO EKINTZAK

Etorkizunean, aurreikusita dago lan ildo horie-
kin jarraitzea, bereziki kontuan hartzen badugu
Nafarroan gauzatzen ari den politika energetiko

berria, ekoizpen elektrikoari dagokionez, sorkun-

tza banatuaren alorrera bideratu nahi dela.

Iruñean, 2010eko ekainaren 11n

Berrikuntza, Enpresa eta Enplegu kontseilaria:

José María Roig Aldasoro

Galdera, Herri Lan, Garraio eta Komunikazio Departamentuan Adminis-

trazioak herritarrei ematen dizkien zerbitzu publikoetako langileen eta

baliabideen kudeaketari buruzkoa.

FORU DIPUTAZIOAREN ERANTZUNA

Amanda Acedo Suberbiola galdera egin du
Herri Lan, Garraio eta Komunikazio Departamen-
tuan Administrazioak herritarrei ematen dizkien
zerbitzu publikoetako langileen eta baliabideen
kudeaketari buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko ekainaren 14ko
67. Nafarroako Parlamentuko Aldizkari Ofizialean.

Iruñean, 2010eko ekainaren 22an

Lehendakaria: Elena Torres Miranda

ERANTZUNA

Socialistas del Parlamento de Navarra parla-
mentu-taldeko foru parlamentari Amanda Acedo
Suberbiola andreak galdera egin du Herri Lan,
Garraio eta Komunikazio Departamentuan Admi-
nistrazioak herritarrei ematen dizkien zerbitzu
publikoetako langileen eta baliabideen kudeaketari
buruz. Hona hemen Herrilan, Garraio eta Komuni-
kazio kontseilariaren erantzuna:

1. Bi langile, Tracasa enpresa publikoari eska-
turiko lanak egiten: batak lanaldi partziala dauka,
eta besteak lanaldi osoa.

2. Lanaldi osoa duen langileak bulegoa du,
mahaia eta aulkiarekin, eta bere enpresaren orde-
nagailu batekin egiten du lan.

Lanaldi partziala duen langileak bulegoa funtzi-
onario batekin partekatzen du. Mahaia, aulkia eta
Nafarroako Foru Administrazioaren jabetzako
ordenagailu bat ditu.

3. Lanaldi osoa duen langileak ez du jendea
artatzen. Funtzionalki, Proiektu, Trenbide eta Obra
Hidraulikoen Zerbitzuaren menpe dago, eta egiten
duen lana da proiektuen katastro-informazioa egi-
aztatzea fase bakoitzean, proiektua idazten dene-
tik hasita, zerbitzuan dauden obrei buruzko baliz-
ko katastro-kontsultak barne. Halaber, udalei
zeharbideen itzulketak egiteko dokumentazioa
prestatzeaz ere arduratzen da.

Lanaldi partziala duen langileak jendea arta-
tzen du eta Desjabetze Atalaren menpe dago.
Desjabetze prozesuaren ondorengo gorabehere-
tan laguntza teknikoa emateaz arduratzen da,
okupazio, itzulketa, aldi baterako okupazio eta
askotariko erreklamazioen inguruan.

4. Bi langileak B mailaren parekoak dira, eta ez
dago lanposturik haien lanaren kualifikazioa eta
berariazko ezaugarriak dituenik.

Hori jakinarazten dut, Nafarroako Parlamentu-
ko Erregelamenduaren Testu Bateratuko 192.1
artikuluan xedatutakoa betez.

Iruñean, 2010eko ekainaren 17an

Herri Lan, Garraio eta Komunikazio kontseila-
ria: Laura Alba Cuadrado



Galdera, Ihabengo zubian, NA-4040an, 20 tonatik gorakoentzako debeku-

seinaleak kendu izanari eta Latasako zubian, NA-4130an, egiten ari

diren obrei buruzkoa.

FORU DIPUTAZIOAREN ERANTZUNA

Aitor Etxarri Pellejero jaunak galdera egin du
Ihabengo zubian, NA-4040an, 20 tonatik gorako-
entzako debeku-seinaleak kendu izanari eta Lata-
sako zubian, NA-4130an, egiten ari diren obrei
buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko ekainaren 14ko
67. Nafarroako Parlamentuko Aldizkari Ofizialean.

Iruñean, 2010eko ekainaren 22an

Lehendakaria: Elena Torres Miranda

ERANTZUNA

Nafarroa Bai parlamentu-taldeko foru parla-
mentari Aitor Etxarri Pellejero jaunak galdera egin
du NA-4140 errepidean ibilgailu astunentzako
debeku-seinaleak kendu izanari buruz eta Latasa-
ko zubian, NA-4130 errepidean, eginiko lanei
buruz. Hona hemen Herri Lan, Garraio eta Komu-
nikazioko kontseilariaren erantzuna:

1. SERTECNA-FHECOR aldi baterako enpre-
sen batasunak eginiko txosten baten arabera
–hori izan baitzen Nafarroako Foru Komunitateko
Errepide Sareko zubien kudeaketa-sistema bat
jartzeko aholkularitza eta laguntza teknikorako
kontratuaren esleipen-hartzailea–, aipatutako Iha-
bengo zubia (NA-4140-5-U-0000), Basaburua ibai-
aren gainean dagoena, gaur egun eskatzen diren
karga-trenak baino txikiagoetarako proiektatuta
zegoen, eta, gainera, egiturak korrosio zantzuak
zituen; hori dela eta, aholkatu zuen, prebentzio
neurri gisa, gehieneko karga mugatzea zubia

zaharberritzeko azterketa bat egin eta kargari jarri-
tako mugak kentzeko moduan egon bitartean
(gehieneko karga, 20 T).

Azterketa egin eta egokiak ziren konponbideak
proposatu ostean, habeak konpontzeko eta sen-
dotzeko lanak programatu ziren. Lan horiek
2010eko maiatzaren azken astean egin dira, eta
horrek ahalbidetu du aipaturiko gehieneko karga-
ren murrizketa kentzea.

2. Aurreko kasuan bezala, Larraun ibaiaren
gainean dagoen Latasako zubian (NA-4130-5-U-
0000) gehieneko karga mugatu zen, haren egitu-
raren egoera dela-eta egokitzat jo zelako preben-
tzio neurri hori hartzea, SERTECNA-FHECOR aldi
baterako enpresen batasunak eginiko txosten
baten arabera.

Funtsean, hauek dira egindako lanak: habe
metalikoak garbitu, saneatu eta azpialdeko her-
doildurak kentzea, eta habe horiek indartzea.
Horretarako, 016 B 500 S altzairuzko barrak atxiki
zaizkie nerbio bakoitzean, nerbioaren luzera ikus-
korraren luzera berekoak. Ondoren, bi geruza
poliuretanodun pintura eman zaizkie habeei,
babesgarri gisa.

Zaharberritze- eta indartze-lanak 2010eko
ekainaren lehen astean egin dira, eta egin ondo-
ren ezarritako murrizketak kendu dira.

Hori jakinarazten dizut Nafarroako Parlamentu-
ko Erregelamenduaren testu bateginaren 192.1
artikuluan xedatutakoa betetzeko.

Iruñean, 2010eko ekainaren 15ean

Herri Lan, Garraio eta Komunikazioko kontsei-
laria: Laura Alba Cuadrado

Galdera, BILen kudeaketa planei buruzkoa.

FORU DIPUTAZIOAREN ERANTZUNA

Aitor Etxarri Pellejero jaunak galdera egin du
BILen kudeaketa planei buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko ekainaren 4ko 63.
Nafarroako Parlamentuko Aldizkari Ofizialean.

Iruñean, 2010eko ekainaren 24an

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako
foru parlamentari Aitor Etxarri Pellejero jaunak gal-
dera egin du jakiteko ea zertan diren Batasunaren
intereseko lekuen kudeaketa-planak (PES-543).
Hona hemen Landa Garapeneko eta Ingurumene-
ko kontseilariaren erantzuna:

Etxarri jaunak aurkeztu zuen 2010eko urtarrila-
ren 25eko PES 19/2010 galderari emandako eran-
tzunean azaldutako egoera aintzat hartuta, hona
hemen harrezkero izan diren aurrerapenak:

• 2010eko apirilaren 6ko Baztango Batzarre
Nagusiaren ohiko bilkuran onetsi ziren Aritzakun-
Urritzate-Gorramendi Batasunaren intereseko

lekuaren kudeaketa-planaren oinarri teknikoak
(ES0000122).

• Aurreikuspenen arabera, Larra-Aztaparreta
(ES0000123), Larrondo-Lakartxela (ES2200009)
eta Arr igorr ieta mendilerroa/Ezkaurre
(ES0000130) Batasunaren intereseko lekuen
kudeaketa-planen par te-har tze prozesuak
2010eko ekainaren amaierarako bukatuko dira.

• Aralarko mendilerroa (ES2200020) Batasuna-
ren intereseko lekuaren kudeaketa-planaren oina-
rri teknikoen berrikusketa bukatzear dago. Ondo-
ren, dagokion jendaurreko prozesua jarriko da
abian.

• Pitillasko aintzira (ES0000133), Ezka eta Bin-
tze errekak (ES2200027),  Salazar ibaia
(ES2200012), Irati/Urrobi eta Erro erreketako ibai-
sistema (ES2200025) eta Orabidea erreka
(ES2200015) Batasunaren intereseko lekuen
kudeaketa-planen jendaurreko prozesua, 2010eko
udaberrirako aurreikusita zegoena, 2010eko udaz-
kenean eginen da.

Hori jakinarazten dut Parlamentuko Erregela-
menduaren 192. artikuluan xedatutakoa betez.

Iruñean, 2010eko ekainaren 21ean

Landa Garapeneko eta Ingurumeneko kontsei-
laria: Begoña Sanzberro Iturriria



Nafarroako Parlamentuko A.O. / VII. legegintzaldia 111. zk. / 2010eko azaroaren 17a

32

Inprimatzailea: Ulzama Digital (Iruña). Lege Gordailua: NA    363-1995
Paper ekologiko birziklatua


